
ᑐᑭᓯᓂᐊᖅᑕᐅᓯᐅᒪᓂᖏᑦ ᑲᓇᑕᒥ ᐊᓪᓚᖑᐊᑦ ᐊᖑᓇᓱᒃᑕᐅᖃᑦᑕᕐᓂᖏᑦ 
ᐊᒥᐊᒃᑯᔭᐅᖃᑦᑕᕐᓂᖏᓪᓗ ᐱᔾᔪᑎᖃᕐᓂᖏᓐᓂᒃ ᑲᑎᒪᔨᕋᓛᑦ 

ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᑦ ᐆᒪᔪᐃᑦ ᑲᓇᑕᒥ 
ᐅᓗᕆᐊᓇᖅᑐᒦᓐᖏᓐᓂᖏᓐᓂᒃ ᖃᐅᔨᓂᕐᒥᒃ 

 

 
ᑕᑯᑎᑦᑎᔾᔪᑦ 1. ᐊᓪᓗᖑᐊᖅ ᑐᒑᓕᒃ (ᖃᓗᓈᑎᑐᑦ ᐆᒪᔪᓕᕆᓂᖅ Monodon 
monoceros) ᑎᑎᕋᖅᑕᖏᑦ R. Phillips ᕕᓕᑉᔅ. 

 
ᐃᓗᓕᖏᓐᓂ: 
ᓄᓇᕐᔪᐊᓕᒫᒥ ᓂᐅᕐᕈᑎᒃᓴᓕᕆᓂᕐᒧᑦ ᐊᒥᓲᖏᓗᐊᓕᕐᓂᕋᖅᑕᐅᔪᓂ ᐆᒪᔪᐃᑦ ᐱᕈᖅᑐᓪᓗ ᑲᑎᒪᔨᕐᔪᐊᖏᑦ (ᖃᓗᓈᑎᑐᑦ CITES-ᑯᑦ) ᒪᓕᒐᖅᑎᒍᑦ 
ᐊᑐᖅᑕᐅᑎᑦᑎᔪᓐᓇᖅᑐᑦ ᐊᒥᓱᓄᑦ ᐃᓚᒌᒃᑐᓄᑦ ᐊᕙᑎᓕᕆᓂᕐᒧᑦ ᐊᖏᕈᑎᖃᖃᑕᐅᔪᓂᒃ ᑐᕌᒐᖃᖅᑎᓪᓗᒋᑦ ᐅᔾᔨᖅᑐᑦᑎᐊᕈᒪᓂᕐᒧᑦ ᓄᓇᕐᔪᐊᓕᒫᒥ 
ᓂᐅᕈᑎᒃᓴᐅᖃᖃᑦᑕᕐᓂᖅ ᐆᒪᔪᐃᑦ ᐱᕈᖅᑐᓪᓗᓐᓃᑦ ᐅᓗᕆᐊᓇᖅᑐᒦᓐᓂᐊᖏᓐᓂᖏᓐᓂᒃ ᐱᑕᖃᐃᓐᓇᕆᐊᖃᕐᓂᖏᓐᓂᒃ ᓇᔪᖅᐸᒃᑕᑐᖃᖏᓐᓂ. 
ᐊᓪᓚᖑᐊᖅ ᑐᒑᓖᒃ ᖃᓘᓇᑎᑐᑦ Monodon monoceros, ᑎᑎᕋᖅᑕᐅᓯᒪᕗᖅ ᐃᓗᓕᖏᓐᓂᒃ ᑎᑎᖃᐃᑦ ᐃᓚᒃᑲᓐᓂᖏᓐᓂᒃ (ᐅᐃᒍᖏᓐᓂ) II-
ᖓᓂ ᒪᓕᒐᕐᓂ ᑲᑎᒪᔨᕐᔪᐊᑦ ᓄᓇᕐᔫᐊᓕᒫᒥ ᓂᐅᕐᕈᑎᒃᓴᖃᕐᓂᕐᒧᑦ ᐊᒥᓲᖏᓗᐊᓕᕐᓂᕋᖅᑕᐅᔪᓂ ᐆᒪᔪᓂ ᐱᕈᖅᑐᓂᓗ (ᑕᐃᔭᐅᔪᓂᒃ CITES-
ᑯᓐᓂᒃ).  

ᐊᑖᒍᑦ ᑖᒃᑯᐊ ᑲᑎᒪᔨᕐᔪᐊᑦ CITES-ᑯᑦ ᒪᓕᒐᓕᖏᓐᓂ, ᐊᐅᓪᓚᖅᑎᑦᑎᔪᓐᓇᕐᓂᕐᒧᑦ ᐱᔪᓐᓇᐅᑏᑦ ᑭᓯᐊᓂ ᑐᓂᔭᐅᕙᖕᓂᐊᖅᑐᑦ ᖃᐅᔨᓴᖅᑎᐅᓂᕐᒧᑦ 
ᐱᔪᓐᓇᕐᓂᖃᖅᑎᑕᐅᔪᒧᑦ ᓄᓇᓕᖕᓂ ᐊᐅᓪᓚᖅᑎᑦᑎᓂᐊᖅᑐᓂᒃ ᐅᖃᖅᓯᒪᒍᑎᒃ ᑕᐃᒃᑯᐊ ᐊᐅᓪᓚᖅᑎᑕᐅᓂᖏᑦ ᐊᓯᖏᓐᓄᑦ ᓄᓇᓕᒡᔪᐊᕐᓄᑦ 
ᐅᓗᕆᐊᓇᕈᑕᐅᑕᓂᐊᖏᑦᑐᑦ  ᐆᒪᔪᓄᑦ/ᐱᕈᖅᑐᓄᓪᓗᓐᓃᑦ.  ᑕᒪᓐᓇ ᓱᓕᔪᕆᔭᐅᔪᖅ ᐅᖃᐅᓯᐅᓯᒪᔪᖅ ᐃᒫᒃ ᓲᕐᓗ ᐅᓗᕆᐊᓇᕐᓂᖃᖏᓐᓂᕐᒥᒃ 
ᖃᐅᔨᒪᔭᐅᓂᖅ ᐊᒻᒪᓗ ᐃᓄᐃᑦ ᐃᓅᔾᔪᑎᒃᓴᕆᖃᑦᑕᖅᑕᖏᑦ ᐃᓱᒫᓗᑕᐅᔭᕆᐊᖃᖏᓐᓂᖏᓐᓂᒃ.  ᓄᓇᕐᔪᐊᕐᒥᐅᓄᑦ ᐊᓯᖏᓐᓄᑦ 
ᐊᐅᓪᓚᖅᑎᑦᑎᖃᑦᑕᕐᓂᖅ ᐃᓱᒪᒋᔭᐅᖏᓪᓚᖅ ᐅᓗᕆᐊᓇᕐᓂᖅ ᐱᑕᖃᐃᓐᓇᕈᓐᓇᕐᓂᖏᓐᓄᑦ ᐊᒥᐊᒃᑯᖃᕐᓂᖏᓐᓄᑦ ᐆᒪᔪᐃᑦ/ᐱᕈᖅᑐᓪᓗᓐᓃᑦ 
ᓇᔪᖅᑕᑐᖃᖏᓐᓂ, ᑕᐃᒃᑯᐊ ᐊᐅᓪᓚᖅᑎᑕᐅᓯᒪᒍᑎᒃ ᐊᒥᐊᑯᖃᐃᓐᓇᖅᑐᒥᒃ ᐊᖑᓇᓱᒃᑕᐅᖃᑦᑕᖅᑐᓂᒃ.   

ᑖᒃᑯᐊ ᐅᓂᒃᑳᓕᐊᑦ ᐅᓂᒃᑲᖅᐳᑦ ᖃᐅᔨᓴᖅᑕᐅᓯᒪᔪᓂᒃ ᐅᖃᐅᔾᔨᒋᐊᕈᑎᓂᒃ ᐱᑕᖃᐃᓐᓇᕈᓐᓇᕐᓂᖏᓐᓄᑦ ᑲᓇᑕᒥ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᖃᑦᑕᕐᓂᖏᑦ, ᐱᔾᔪᑎᖃᖅᑐᓂᒃ CITES-ᑯᓐᓄᑦ ᐅᓗᕆᐊᓇᕐᓂᖃᖏᓐᓂᕋᖅᑕᐅᓂᖅ ᕿᓇᓗᒐᕐᓄᑦ ᑐᒑᓕᖕᓄᑦ.  

ᐅᑯᐊ ᖃᐅᔨᓴᖅᑎᓂᒃ ᐅᖃᐅᔾᔨᒋᐊᕈᑎᑦ ᐅᓂᒃᑳᓕᐊᑦ ᐃᖃᓗᓕᕆᔨᕐᔪᐊᒃᑯᓐᓂᒃ ᑕᕆᐅᕐᒥᐅᑕᓕᕆᔨᒃᑯᓐᓂᓗ ᑲᓇᑕᒥᖔᖅᑐᑦ, ᑲᓇᑕᒥ ᖃᐅᔨᓴᖅᑏᑦ 
ᐅᖃᐅᔾᔨᒋᐊᖅᑏᑦ ᐃᖃᓇᐃᔭᕐᕕᖓᓐᓂᒃ, ᑲᓇᑕᒥ ᑕᕆᐅᕐᒥᐅᑕᐃᑦ ᐆᒪᔪᐃᑦ ᖃᐅᔨᓴᖅᑎᖏᓐᓂᒃ ᕿᒥᕐᕈᐊᖅᑏᑦ ᑲᑎᒪᔨᕋᓛᖏᓐᓂᒃ, 
ᐅᖃᐅᔾᔨᒋᐊᖅᑎᐅᓂᖏᓐᓂᒃ ᑲᑎᒪᓚᐅᖅᓱᑎᒃ ᐊᒃᑐᐱᕆ 17-21, 2011-ᒥ. ᐊᓯᖏᑦ ᐅᖃᓕᒫᒐᓕᐊᖑᔪᑦ ᑕᒡᕙᖓᑦ ᐊᑐᖅᑐᓂᒃ, ᓴᕿᑎᑕᐅᓂᐊᖅᐳᑦ 
ᐊᑐᐃᓐᓇᐅᓕᕌᖓᒥᒃ ᐃᖃᓗᓕᕆᔨᕐᔪᐊᒃᑯᑦ ᖃᐅᔨᓴᖅᑎᑦ ᐅᖃᐅᔾᔨᒋᐊᖅᑎᒃᑯᑦ ᐅᖃᓕᒫᒐᓕᐅᕐᕕᖓᓐᓂᒃ ᐅᕙᓂ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖕᒥ 
http://www.dfo-mpo.gc.ca/csas-sccs/index-eng.htm.  



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᓇᐃᓇᖅᑕᐅᓪᓗᑎᒃ 
 
 ᖃᐅᔨᓴᖅᑕᐅᔪᓂ ᓈᓴᖅᑕᐅᓂᖏᑦ ᑲᓇᑕᐅᑉ ᐃᒪᖏᓐᓂ ᖁᑎᒃᑐᕐᒥᐅᓂᒃ 1996-ᒥᑦ 2010-ᒧᑦ 

ᑐᑭᓯᓇᖅᓯᒪᔪᑦ ᐊᐅᔭᒃᑯᑦ ᐊᒥᓲᐊᓘᖃᑦᑕᕐᓂᖏᑦ ᐊᓪᓚᖑᐊᑦ ᖃᓂᒋᔭᖏᓐᓃᓱᑎᒡᓗ 90,000 ᐊᓪᓚᖑᐊᑦ 
ᕿᓚᓗᒐᐃᑦ.  

 
 ᒪᕐᕉᒃ ᑐᒐᓖᑦ ᓇᔪᖅᐸᒃᑕᖏᑦ ᐃᓕᑕᕆᔭᐅᓯᒪᕗᑦ ᑲᓇᑕᒥᐅᑕᐃᑦ ᐃᒪᖁᑎᖏᓐᓂ: ᕿᑭᖅᑖᓘᑉ 

ᓴᓐᓂᕈᑎᖓᑕ ᐃᒪᖓᓂ (ᐃᑭᖅᐸᓯᐅᔭᖅᒥ) ᐊᒻᒪᓗ ᐅᐊᖕᓇᖓᓂ ᕼᐊᑦᓴᓐ ᐲᒥ ᑕᓯᐅᔭᕐᔪᐊᕐᒥ.  
  
 ᐊᐅᖏᓐᓂᒃ ᐃᓚᒌᖕᓂᖏᑦ ᐊᒻᒪᓗ ᓱᕈᕐᓇᖅᑐᖃᕐᒪᖔᑕ ᖃᐅᔨᓴᖅᑕᐅᓯᒪᓂᖏᑦ, ᓇᒧᖓᐅᖃᑦᑕᕐᓂᖏᑦ, 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑏᑦ ᖃᐅᔨᓴᕐᓂᖏᓐᓂᒃ ᓈᓴᖃᑦᑕᖅᓯᒪᔭᖏᑦ 
ᑐᑭᓯᔭᐅᓯᒪᓕᖅᑐᑦ ᑖᒃᑯᐊ (ᕿᑭᖅᑖᓘᖕᒥ) ᓴᓐᓂᕈᑎᒦᑦᑐᑦ ᐃᒪᕐᓂ ᐃᓚᖃᖅᑐᑦ ᓯᑕᒪᓂᒃ ᐊᕕᒃᑐᖅᓯᒪᔪᒥᒃ 
ᐊᐅᔭᒃᑯᑦ ᐅᑯᓇᓃᖄᑦᑕᖅᑐᓂᒃ: ᑰᒐᓇᔫᑉ ᐃᒫᓂ, ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ, ᑕᓯᐅᔭᖅ 
ᐃᓐᓈᓗᒃ ᑲᖏᖅᓱᐊᕐᔪᖕᒥ, ᐊᒻᒪᓗ ᐅᐊᖕᓇᖅᐸᓯᐊᓂ ᕿᑭᖅᑖᓘᑉ. ᐊᓪᓚᖑᐊᑦ ᐱᑕᖃᕐᒥᔪᑦ ᐃᒪᕐᓂ 
ᑕᓪᓗᕈᑎᑉ ᐃᒪᖓᓂ, ᑕᓯᐅᔭᕐᔪᐊᕐᒥ ᐅᐊᖕᓇᖓᓂ ᑕᓪᓗᕈᑎᑉ, ᐊᒻᒪᓗ ᐊᑯᑭᒃᑐᕐᒥᐅᑦ ᕿᑭᖅᑖᓘᖕᒥᐅᓪᓗ 
ᐊᑯᓐᓂᖓᓂ ᑕᓯᐅᔭᕐᔪᐊᕐᒥ ᐱᑕᖃᑦᑎᐊᖏᒻᒪᕆᒃᐳᖅ ᖃᐅᔨᒪᔾᔪᑎᒃᓴᐃᑦ ᐱᔾᔪᑎᖃᖅᑐᑦ ᐊᒥᓲᓂᖏᓐᓂᒃ 
ᐊᒻᒪᓗ ᓇᓃᖃᑦᑕᕐᓂᖏᓐᓂᒃ.  
 

 ᐊᑐᓕᖁᔭᓕᐊᑦ ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ ᐊᐅᔭᒃᑯᑦ ᑎᑭᓯᒪᓂᖏᓐᓂ ᑐᖓᕕᖃᖅᐳᑦ ᐆᒪᔪᐃᑦ 
ᐊᒥᓲᓂᖏᑦ ᐃᓚᖓᖅᑕᐅᓯᒪᓇᔭᖅᑐᓂᒃ ᐊᖑᓇᓱᒃᑕᐅᓯᒪᓂᕐᒧᑦ  ᓇᓚᐅᑦᑕᖅᑕᐅᓯᒪᔪᓂ ᐊᒻᒪᓗ 
ᑐᓂᔭᐅᓯᒪᓪᓗᑎᒃ ᑕᐃᔭᐅᓪᓗᑎᒃ ᑕᒪᐃᓐᓂᒃ ᐱᔭᐅᔪᓐᓇᖅᑐᑦ ᐱᑕᖅᑕᐅᔪᓐᓇᕐᓂᖏᑦ. ᐊᑐᓕᖁᔭᓕᐊᑦ 
ᐊᖑᓇᓱᒃᑕᐅᔪᓐᓇᖁᔭᐅᔪᑦ ᐊᒥᓲᓇᖅᓯᒪᑦᑕᐃᓕᒪᔪᑦ ᐊᒻᒪ ᐊᑐᖅᑕᐅᑦᑎᐊᑐᐊᕈᑎᒃ, ᓯᕗᓂᒃᓴᒥ 
ᐱᑕᖃᐃᓐᓇᕈᑕᐅᓂᐊᖅᑐᑦ ᐱᑕᖅᑕᐅᖃᑦᑕᕈᓐᓇᕐᓂᐊᖅᑐᓂᒃᑕᐅᖅ.  

 
 ᐊᓪᓚᖑᐊᑦ ᑐᒐᓖᑦ ᓅᑭᑕᓗᐊᓱᐃᑦᑑᖕᒪᑦ ᐊᐅᔭᒃᑯᑦ ᐊᒻᒪᓗ ᐊᖑᓇᓱᒃᑕᐅᓲᖑᓪᓗᑎᒃ ᐊᐅᔭᒃᑯᑦ 

ᓇᔪᖅᑕᖏᓐᓂᒃ ᓄᓇᓕᖕᒥᐅᓄᑦ. ᑭᓯᐊᓂ, ᐅᐱᖔᒃᑯᑦ ᐅᑭᐊᒃᓵᒃᑯᓪᓗ ᓅᑉᐸᓪᓕᐊᓂᖏᑦ 
ᕿᑭᖅᑖᓘᖕᒥᐅᓄᑦ ᓄᓇᓖᑦ ᐊᓪᓚᖑᐊᖅᓯᐅᖅᐸᒃᑐᑦ ᐊᔾᔨᒋᖏᑦᑐᓂᒃ ᐊᐅᔭᒃᑯᑦ ᐱᑕᖃᕐᓂᖏᓐᓂᒃ. 
ᑕᒪᓐᓇ ᑐᑭᓯᓇᑦᑎᐊᖁᓪᓗᒋᑦ, ᖃᓄᐃᓕᖓᓂᖏᓐᓂᒃ ᐃᔾᔪᐊᖅᑕᐅᓯᒪᔪᓂᒃ ᓴᓇᓯᒪᔪᖃᓚᐅᖅᑐᖅ 
ᐊᒡᒍᖅᑕᐅᓂᕐᒧᑦ ᓇᓪᓕᖏᑦ ᐊᐅᔭᒃᑰᕈᓐᓃᕌᖓᑦ ᐊᓪᓚᖑᐊᖅᓯᐊᖅᑕᐅᕙᒃᑐᑦ ᐊᔾᔨᒌᖏᑦᑑᑎᓂᒃ 
ᕿᕐᑭᖅᑖᓘᖕᒥ ᐊᐅᔭᐅᓂᕐᒥᒃ ᑎᑭᓯᒪᖃᑦᑕᖅᑐᓂᒃ.  

 
 ᐊᕕᒃᑐᖅᑕᐅᓯᒪᓇᔭᖑᐊᕐᓂᖏᓐᓄᑦ ᐃᔾᔪᑕᐅᖅᑕᐅᓯᒪᔪᑦ ᓴᓇᖑᖓᖅᑕᐅᓯᒪᔪᑦ ᐊᑐᕋᔭᖏᑦᑐᓪᓕ 

ᐅᐊᖕᓇᖅᐸᓯᐊᓂ ᑕᓯᐅᔭᕐᔪᐊᑉ ᐃᒪᖓᓂ, ᕼᐊᑦᓴᓐ ᐲᒥ ᐊᓪᓚᖑᐊᖕᓂ, ᐃᓚᒋᔭᐅᖏᑦᑎᐊᕐᒪᑕ 
ᕿᑭᖅᑖᓘᖕᒥᐅᓄᑦ ᐊᓪᓚᖑᐊᓄᑦ ᑐᒑᓕᖕᓄᑦ. ᐊᒻᒪᑦᑕᐅᖅ, ᖃᐅᔨᒪᔭᐅᖏᓗᐊᖅᑐᑦ ᐊᕕᒃᑐᖅᑕᐅᓯᒪᓂᖏᑦ 
ᐊᓪᓚᖑᐊᑦ ᑕᓪᓗᕈᑎᐅᑉ ᐃᒪᖓᓂ, ᑕᓯᐅᔭᕐᔪᐊᕐᒥ ᐅᐊᖕᓇᖓᓂ ᑕᓪᓗᕈᑎᑉ, ᐅᕝᕙᓗᓐᓃᑦ 
ᐊᑯᑭᒃᑐᕐᒥᐅᓪᓗ ᕿᑭᖅᑖᓗᖕᒥᐅᓪᓗ ᑕᓯᐅᔭᕐᔪᐊᖓᓂ, ᓇᓪᓕᐊᖕᓄᑦ ᐱᔭᐅᓲᖑᖕᒪᖔᑕ ᓄᓇᓕᖕᓄᑦ.  

 
 ᓯᕗᓪᓕᖅᐹᖅᓯᐅᑎᓂᒃ ᐃᓕᐅᖃᐃᕕᐅᓚᐅᖅᑐᓂᒃ ᑲᐅᔨᔭᐅᓯᒪᓕᖅᑐᑦ ᑕᐃᒪᖓᑦ 2011-ᒥᒃ 

ᑐᑭᓯᓇᖅᓯᓯᒪᔪᑦ ᓯᑕᒪᐃᑦ ᐊᓪᓚᖑᐊᑦ ᓅᓯᒪᓕᕐᓂᖏᓐᓂᒃ ᑕᓯᐅᕐᔭᖅ ᐃᓈᓪᓗᒃ ᑲᖏᖅᓱᐊᓂᒃ (Eclipse 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

Sound-ᖑᓂᕋᖅᑕᐅᔪᒥ) ᑕᐅᕗᖓ ᓴᓐᓂᕈᑭᐅᑉ ᑐᓄᓂᕈᓯᐅᓪᓗ ᐃᒪᖓᓄᑦ, ᐊᐅᔭᐅᓂᕐᒥᒃ. ᑕᒪᓐᓇ 
ᓄᑖᖅ ᖃᐅᔨᔭᐅᓵᕐᓂᖓᓄᑦ ᐊᒻᒪᓗ ᐊᑯᓯᒪᖃᑦᑕᕐᓂᖏᓐᓄᑦ ᑕᓯᐅᔭᕐᒥ ᑲᖏᖅᓱᐊᕐᔪᖕᒥ ᐊᒻᒪᓗ 
ᓴᓐᓂᕈᑎᐅᑉ ᑐᓄᓂᓯᕈᓯᐅᓪᓗ ᐃᒫᓂ ᐊᐅᔭᒃᑯᑦ ᑲᑎᖓᖃᑕᖅᑐᓂ, ᑐᑭᓯᓂᐊᖅᑕᐅᓚᐅᖅᑐᑦ 
ᐊᑐᖅᑕᐅᓪᓗᑎᒃ ᐊᕕᒃᑐᖅᓯᒪᖃᑦᑕᕐᓂᖏᓐᓂᒃ ᐃᔾᔪᐊᖅᑕᐅᓯᒪᔪᑦ ᓴᓇᖑᐊᒐᐃᑦ, ᑖᒃᑯᐊ 
ᐃᓱᒪᒋᔭᐅᓪᓗᑎᒃ ᐊᑕᐅᓯᐅᖃᑦᑕᕐᓂᖏᓐᓂᒃ. ᑐᑭᓯᓇᖅᓯᓚᐅᖅᑐᖅ ᐊᒃᓱᐊᓗᒃ ᐊᒥᐊᑯᓈᖅᓯᒪᒋᐊᖅᓱᓂ, 
ᐊᒻᒪᓗ ᐊᔾᔨᒋᑐᐃᓐᓇᖅᑐᔮᕆᐅᔪᑦ ᓯᕗᓪᓕᖅᐹᒥᒃ ᑐᑭᓯᔭᐅᓯᒪᖄᓚᐅᖅᑐᓂᒃ ᐆᒃᑐᕋᐅᑎᓂᒃ, ᑕᒡᕘᓇᓗ 
ᐃᑲᔪᖅᓱᖅᑕᐅᒋᐊᒃᑲᓐᓂᕈᑕᐅᓪᓗᑎᒃ ᑕᒪᐃᓐᓂᒃ ᐊᒥᐊᑯᖃᐅᑦᑎᐊᕐᓂᖏᓐᓂᒃ ᑲᓇᑕᒥᐅᑕᓂᒃ 
ᐊᓪᓚᖑᐊᓂᒃ ᐊᖑᓇᓱᒃᑕᐅᖃᑦᑕᖅᓯᒪᔪᓂᒃ ᐊᕐᕋᒍᓂᒃ 2006-ᒥᒃ 2010-ᒧᑦ. 

 
 ᐊᖑᓇᓱᒃᑕᐅᖃᑦᑕᕐᓂᖏᓐᓂᒃ ᐊᒥᐊᑯᔭᐅᓯᒪᔪᑦ ᑕᐃᒪᖓᑦ 2006-ᒥᒃ 2010-ᒧᑦ ᑐᑭᓯᓂᐊᖅᑕᐅᓚᐅᖅᑐᖅ 

ᑐᖓᕕᐅᓪᓗᑎᒃ ᐊᑐᐃᓐᓇᐅᔪᑦ ᖃᐅᔨᒪᔭᐅᔪᑦ, ᐊᒻᒪᓗ ᓴᕿᓚᕿᓯᒪᔪᑦ ᑭᖑᒧᑦ ᑐᑭᓯᓂᐊᖅᑕᐅᓯᒪᓂᑰᔪᓂᒃ 
ᐊᑐᖅᑕᐅᓪᓗᑎᒃ ᐆᒃᑐᕋᐅᑏᑦ (ᐃᔾᔪᐊᖅᑕᐅᓗᑎᒃ ᖃᓄᐃᓕᖓᓂᖏᑦ); ᑐᑭᓯᓯᒪᓕᖅᐳᑦ ᒪᑯᓂᖓ: 
o ᐊᒥᐊᒃᑯᔭᐅᓯᒪᓂᖏᓐᓄᑦ ᐃᓱᒪᓘᑕᐅᖏᑦᑐᑦ ᐊᓪᓚᖑᐊᑦ ᐊᖑᔭᐅᖃᑦᑕᕐᓂᖏᑦ ᐊᐅᔭᒃᑯᑦ 

ᑎᑭᓯᒪᕙᒃᑐᓂᒃ ᑕᒫᓂ ᑰᒐᓇᔪᕐᒥ, ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒫᓂ, ᑕᓯᐅᔭᖅ ᐃᓐᓈᓗᒃ 
ᑲᖏᖅᔪᐊᕐᔪᐊᓂ, ᐊᒻᒪᓗ ᐅᐊᖕᓇᖅᐸᓯᐊᓃᑦᑐᓂᒃ ᕿᑭᖅᑕᓘᖕᒥᒃ ᐃᒪᕐᓂ; 

o ᐊᓪᓚᖑᐊᑦ ᐱᔭᐅᖃᑦᑕᕐᓂᖏᑦ ᕼᐊᑦᓴᓐ ᐱᑉ ᑕᓯᐅᔭᕐᔪᐊᖓᓂ ᐊᒥᐊᒃᑯᖃᖏᓗᐊᖅᑐᖅ ᑕᐃᒃᑯᐊ 
ᐱᑕᖅᑕᐅᖃᑦᑕᖅᓯᒪᔪᑦ ᐅᖓᑕᐅᔾᔨᓯᒪᓂᖏᓐᓄᑦ ᐊᑐᓕᖁᔭᓕᐊᑦ ᑕᒪᐃᓐᓂᒃ ᐱᔭᐅᔪᓐᓇᖅᑐᓂᒃ 
ᐱᑕᖅᑕᐅᔪᒃᓴᓂᒃ; ᐊᒻᒪᓗ  

o ᐱᔾᔪᑕᐅᓂᖏᓐᓄᑦ ᐊᒥᒐᓗᐊᕐᓂᖏᑦ ᖃᐅᔨᒪᔭᐅᓂᖏᑦ ᐊᓪᓚᖑᐊᑦ ᑕᐅᕙᓂ ᑕᓪᓗᕈᑎᑉ ᐃᒫᓂ 
(Parry Channel-ᒥ), ᑕᓯᐅᔭᕐᔪᐊᕐᒥ ᐅᐊᖕᓇᖓᓂ ᑕᓪᓗᕈᑎᑉ (Jones Sound-ᒥ) ᐊᒻᒪᓗ 
ᐊᑯᑭᑦᑐᐃᑦ ᕿᑭᖅᑕᓘᐃᓪᓗ ᐊᑯᓂᖏᓐᓂ ᑕᓯᐅᔭᕐᔪᐊᕐᒥ (Smith Sound-ᒥ), 
ᐊᒥᐊᑯᖃᖅᑎᒋᓂᖏᑦ ᐊᓪᓚᖑᓕᒃᑕᐅᓯᒪᔪᓂᒃ ᑕᒫᓂ ᖃᐅᔨᓴᖅᑕᐅᓯᒪᖏᑦᑐᑦ.  

 
 
ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 
 
ᓄᓇᕐᔪᐊᓕᒫᒥ ᓂᐅᕐᕈᑎᒃᓴᖃᖃᑦᑕᕐᓂᕐᒧᑦ ᐊᒥᓲᖏᓗᐊᓕᕐᓂᕋᖅᑕᐅᔪᓂ ᐆᒪᔪᐃᑦ ᐱᕈᖅᑐᓄᓪᓗ ᑲᑎᒪᔨᕐᔪᐊᑦ 
(ᖃᓗᓈᑎᑐᑦ CITES-ᑯᑦ ᑲᑎᒪᔨᕐᔪᐊᖏᑦ)  ᒪᓕᒐᖅᑎᒍᑦ ᐊᑐᖅᑕᐅᑎᑦᑎᔪᓐᓇᖅᑐᑦ ᐊᒥᓱᓄᑦ ᐃᓚᒌᒃᑐᓄᑦ 
ᐊᕙᑎᓕᕆᓂᕐᒧᑦ ᐊᖏᕈᑎᖃᖃᑕᐅᔪᓂᒃ, ᑐᕌᖓᔪᑦ ᐅᔾᔨᖅᑐᑦᑎᐊᕈᒪᓂᕐᒧᑦ ᓄᓇᕐᔪᐊᓕᒫᒥ ᓂᐅᕈᑎᒃᓴᐅᖃᖃᑦᑕᕐᓂᖅ 
ᐆᒪᔪᐃᑦ ᐱᕈᖅᑐᓪᓗᓐᓃᑦ ᐅᓗᕆᐊᓇᕈᑕᐅᓂᐊᖏᓐᓂᖏᓐᓂᒃ ᐱᑕᖃᐃᓐᓇᕆᐊᖃᕐᓂᖏᓐᓂᒃ ᓇᔪᖅᐸᒃᑕᑐᖃᖏᓐᓂ. 
ᑲᓇᑕᒥᓕ, CITES-ᑯᑦ ᑲᑎᒪᔨᕐᔪᐊᖏᑦᑕ ᒪᓕᒐᖏᑦᐊᑐᓕᖅᑕᐅᕙᒃᐳᑦ ᐊᖅᑯᑎᒋᔭᐅᓪᓗᑎᒃ ᐆᒪᔪᐃᑦ ᐊᒻᒪᓗ ᐱᕈᖅᑐᑦ 
ᓴᐳᓐᓂᐊᖅᑕᐅᓯᒪᓂᖏᓐᓄᑦ ᐊᒻᒪᓗ ᒪᓕᒐᓪᓗᑐᖃᕐᓂᖏᓐᓄᑦ ᓄᓇᕐᔪᐊᕐᒥ ᐊᒻᒪᓗ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ 
ᓂᐅᕈᑎᒃᓴᖃᕈᓐᓇᕐᓂᕐᒧᑦ ᒪᓕᒐᖅᑎᒍᑦ. (ᖃᓗᓈᑎᑐᑦ ᓇᐃᓈᖅᑕᐅᓯᒪᓪᓗᓂ (WAPPRIITA). ᐊᕙᑎᓕᕆᔨᒃᑯᑦ 
ᑲᓇᑕᒥ ᓯᕗᓕᐅᖅᑎᐅᕗᑦ CITES-ᑯᓐᓄᑦ ᑲᑎᒪᔨᕐᔪᐊᕐᓄᑦ ᑲᓇᑕᒥ; ᑭᓯᐊᓂᓕ, ᐃᖃᓗᓕᕆᔨᕐᔪᐊᒃᑯᑦ 
ᑕᕆᐅᕐᒥᐅᑕᓕᕆᔨᒃᑯᓪᓗ (ᖃᓗᓈᑎᑐᑦ DFO-ᑯᑦ) ᓯᕗᓕᐅᖅᑎᐅᔪᑦ CITES-ᑯᑦ ᒪᓕᒐᖏᓐᓄᑦ 
ᐃᒪᕐᒥᐅᑕᐅᔪᓄᑦ ᐆᒪᔪᕐᓄᑦ.  
 
ᐊᓪᓚᖑᐊᑦ ᑐᒑᓖᑦ ᖃᓘᓇᑎᑐᑦ (Monodon monoceros) ᑎᑎᕋᖅᑕᐅᓯᒪᕗᖅ ᐃᓗᓕᖏᓐᓂᒃ ᑎᑎᖃᐃᑦ 
ᐃᓚᒃᑲᓐᓂᖏᓐᓂᒃ (ᐅᐃᒍᖏᓐᓂ) II-ᖓᓂ ᒪᓕᒐᕐᓂ ᑲᑎᒪᔨᕐᔪᐊᑦ ᓄᓇᕐᔫᐊᓕᒫᒥ ᓂᐅᕐᕈᑎᒃᓴᖃᕐᓂᕐᒧᑦ 
ᐊᒥᓲᖏᓗᐊᓕᕐᓂᕋᖅᑕᐅᔪᓂ ᐆᒪᔪᓂ ᐱᕈᖅᑐᓂᓗ (ᑕᐅᔭᔪᓂᒃ CITES-ᑯᓐᓂᒃ). ᑕᐃᒪᐃᓕᖓᔭᕆᐊᖃᖅᑎᑕᐅᒐᒥᒃ 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

 

 4

ᒪᓕᒃᑕᐅᔭᕆᐊᖃᕐᓂᖏᑦ ᐃᓗᓕᖏᓃᑦᑎᑐᑦ IV-, ᐃᓗᓕᖏᑦᑕ ᐊᕕᒃᑐᖅᓯᒪᓂᖏᓐᓂ 2-ᒥᒃ ᓈᓴᐅᑎᖃᖅᑐᓂᒃ CITES-
ᑯᑦ ᒪᓕᒐᕐᔪᐊᖏᓐᓂᒃ, ᐊᐅᓪᓚᖅᑎᑦᑎᔪᓐᓇᕐᓂᕐᒧᑦ ᐱᔪᓐᓇᐅᑏᑦ ᑐᓂᔭᐅᕙᖕᓂᐊᖅᑐᑦ ᑭᓯᐊᓂ ᖃᐅᔨᓴᖅᑎᐅᓂᕐᒧᑦ 
ᐱᔪᓐᓇᕐᓂᖃᖅᑎᑕᐅᔪᑦ ᓄᓇᓕᒡᔪᐊᕐᓂ ᐅᖃᖅᓯᒪᒃᐸᑕ ᑕᐃᒃᑯᐊ ᐊᐅᓪᓚᖅᑎᑕᐅᓂᖏᑦ ᐅᓗᕆᐊᓇᕈᑕᐅᓂᐊᖏᓐᓂᖅ 
ᐱᑕᖃᐃᓐᓇᕆᐊᖃᕐᓂᖏᓐᓄᑦ ᐆᒪᔪᐃᑦ. ᑕᒪᓐᓇ ᑐᑭᑖᖅᑕᐅᓯᒪᓂᖅ ᑐᑭᖃᖅᑕᐅᕙᒃᑐᖅ ᐅᓗᕆᐊᓇᕐᓂᖃᖏᓐᓂᕐᒥᒃ 
(ᖃᓗᓈᑎᑐᑦ ᑕᐃᔭᐅᔪᖅ ᓇᐃᓇᖅᑕᐅᓯᒪᓪᓗᑎᒃ non-detriment finding-ᖑᓂᕋᖅᑕᐅᔪᒥᒃ) ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᕋᓂ ᐃᓄᖕᓄᑦ ᐃᓅᓯᒃᓴᓕᐅᕈᑕᐅᔭᕆᐊᖃᓂᖓᓄᑦ. ᐊᐅᓪᓚᖅᑎᑦᑎᓂᖅ 
ᐃᓱᒪᒋᔭᐅᓯᒪᓪᓚᖅ ᐅᓗᕆᐊᓇᕐᓂᖃᕐᓂᕐᒥᒃ ᐱᑕᖃᐃᓐᓇᕈᓐᓇᕐᓂᖏᓐᓄᑦ ᐆᒪᔪᐃᑦ ᑕᐃᒃᑯᐊ 
ᐊᐅᓪᓚᖅᑎᑕᐅᔪᒃᓴᒪᐅᑏᑦ ᐱᔭᐅᓯᒪᒍᑎᒃ ᐊᒥᐊᒃᑯᖃᑦᑎᐊᖅᑐᓂᒃ ᐊᖑᓇᓱᒃᑕᐅᓯᒪᔪᕕᓂᐅᔪᓂᒃ.  
 
ᑖᒃᑯᐊ ᑲᓇᑕᒥ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑎᐅᔪᑦ ᐃᖃᓇᐃᔭᕐᕕᖓᑦ (CSAS-ᑯᑦ) ᖃᐅᔨᓴᖅᑏᑦ 
ᐅᓂᒃᑳᓕᐊᖏᑦ ᐃᓗᓕᖃᖅᐳᑦ ᖃᐅᔨᓴᖅᑕᐅᓯᒪᔪᓂᒃ ᐅᖃᐅᔾᔨᒋᐊᖅᓯᔾᔪᑎᓂᒃ ᐱᔾᔪᑎᖃᖅᑐᓂᒃ 
ᐅᒥᐊᒃᑯᔭᐅᓯᒪᑦᑎᐊᕈᓐᓇᕐᒪᖔᑕ ᑲᓇᑕᒥ ᐊᓪᓗᖑᐊᑦ ᐊᖑᔭᐅᖃᑦᑕᕐᓂᖏᑦ, ᐱᔾᔪᑎᖃᖅᑐᓂᒃ CITES-ᑯᑦ 
ᑲᑎᒪᔨᕐᔪᐊᖏᑦᑕ ᐅᓗᐊᓇᕐᓂᖃᖏᓐᓂᕋᖅᑕᖏᓐᓂᒃ. ᐃᖃᓗᓕᕆᔨᕐᔪᐊᒃᑯᑦ CITES-ᑯᑎᒍᑦ ᖃᐅᔨᓴᖅᑎᖏᑦ 
ᐅᖃᐅᔾᔨᒋᐊᖅᑏᑦ ᐃᓱᒪᒃᓴᖅᓯᐅᕈᑎᖃᓂᕐᐊᖅᑐᑦ ᑕᒪᑐᒥᖓ ᐅᖃᐅᔾᔭᐅᓯᒪᓂᕐᒥᒃ, ᓴᕿᑎᑦᑎᓂᐊᓕᕈᑎᒃ 
ᐅᓗᕆᐊᓇᕐᓂᖃᖏᓐᓂᕋᐃᓂᖅ ᐊᓪᓚᖑᐊᓄᑦ ᐊᖑᔭᐅᓯᒪᔪᓂ ᑲᓇᑕᒥ ᐃᒪᕐᓂᒃ 2011-ᒥ, ᐊᒻᒪᓗ ᐅᑎᒧᑦ 
ᐊᕐᕋᒍᒧᑦ 2010-ᒧᑦ. ᐊᒻᒪᑕᐅᖅ, ᑭᓯᐊᓂ, ᓄᑖᓂᒃ ᐊᓯᖏᓐᓂᒃ ᐊᑑᑎᖃᑦᑎᐊᖅᑐᓂᒃ ᖃᐅᔨᑎᑕᐅᒍᑎᒃ, 
ᑖᒃᑯᐊ ᖃᐅᔨᓴᖅᑎᓂᖔᖅᑐᑦ ᐅᖃᐅᔾᔭᐅᓯᒪᔪᑦ ᓈᒻᒪᖕᓂᕋᖅᑕᐅᓂᐊᖅᐳᑦ ᓯᕗᓂᒃᓴᒧᑦ ᐋᖀᓯᒪᓂᕐᒧᑦ 
ᐅᓗᕆᐊᓇᕐᓂᖃᖏᓐᓂᕋᖅᑕᐅᓂᕐᒧᑦ ᑲᔪᓯᓂᐊᖅᑐᑦ.    
 
 
ᖃᐅᔨᓴᖅᑕᐅᓚᐅᖅᑐᑦ 
 
ᐱᑕᖃᖅᑎᒋᓂᖏᑦ ᐊᒻᒪᓗ ᓇᓃᖃᑦᑕᕐᓂᖏᑦ ᐊᓪᓚᖑᐊᑦ ᐊᐅᔭᒃᑯᑦ  
 
ᖃᐅᔨᓴᖅᑎᓄᑦ ᓈᓇᖅᑕᐅᖃᑦᑕᓚᐅᖅᑐᒥᒃ ᐊᔾᔨᒌᖏᑦᑑᑎᓂᒃ ᑲᓇᑕᒥᐅᑦ ᖁᑦᑎᒃᑐᖓᓂ 1996-ᒥᒃ 2010-
ᒧᑦ ᓇᓗᓇᕈᓐᓃᖅᑐᑦ ᐊᐅᔭᒃᑯᑦ ᐊᖏᔪᒦᖃᑦᑕᕐᓂᖏᓐᓂ ᐊᓪᓚᖑᐊᑦ, ᐊᒻᒪᓗ ᖃᓂᒋᔭᖏᓐᓂᒃ ᐱᑕᓕᒃ 
90,000-ᓂ ᐊᓪᓚᖑᐊᓂᒃ. ᖃᐅᔨᓴᖅᑕᐅᖃᑦᑕᖅᓯᒪᔪᑐᖃᕐᓂᖅ ᑐᑭᓯᓂᐊᖅᑕᐅᓯᒪᓂᖅᓴᐅᓚᐅᕐᒪᑕ 
ᐊᒥᓲᑎᒋᓂᖏᑦ ᓇᓃᖃᑦᑕᕐᓂᖏᓪᓗ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᐅᖃᑦᑕᖅᓱᑎᒃ, 
ᐱᑕᖃᕋᖓᑕ.  
 
ᒪᕐᕉᖕᒪᑎᒃ ᐊᓪᓚᖑᐊᕐᕖᒃ ᐃᓕᑕᕆᔭᐅᓯᒪᔪᑦ ᑲᓇᑕᐅᑉ ᐃᒪᖁᑎᓐᓂ: ᕿᑭᖅᑖᓘᑉ ᓴᓐᓂᕈᑎᖓᑕ ᐃᒫᓂ 
(ᐃᑭᖅᐸᓯᐅᔭᕐᒥ) ᐊᒻᒪᓗ ᕼᐊᑦ ᓴᓐᐲᒥ ᑕᓯᐅᔭᕐᔪᐊᕐᒥ; ᑖᒃᑯᐊ ᑭᖑᓪᓕᐅᓂᖅᓵᒃ ᐊᔾᔨᒋᐊᕐᔪᖕᒥᔭᖏᑦ 
ᓴᓇᓯᒪᓂᖏᓐᓂ.  

 
ᐊᐅᖏᓐ ᐊᒻᒪᓗ ᓱᕈᕐᓇᖅᑐᖃᕐᒪᖔᑕ ᖃᐅᔨᓴᖅᑕᐅᓯᒪᓂᖏᑦ, ᓇᒧᖓᐅᖃᑦᑕᕐᓂᖏᑦ ᒪᓕᒃᑕᐅᓯᒪᓂᖏᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑏᑦ ᖃᐅᔨᓴᕐᓂᖏᓐᓂᒃ ᓈᓴᖃᑦᑕᖅᓯᒪᔭᖏᑦ ᑐᑭᓯᔭᐅᓯᒪᓕᖅᑐᑦ 
ᑖᒃᑯᐊ (ᕿᑭᖅᑖᓘᖕᒥ) ᓴᓐᓂᕈᑎᐅᑉ ᐃᒪᖏᓃᓲᑦ ᐃᓚᖃᖅᑐᑦ ᓯᑕᒪᓂᒃ ᐊᕕᒃᑐᖅᓯᒪᔪᒥᒃ ᐊᐅᔭᒃᑯᑦ 
ᐅᑯᓇᓃᖄᑦᑕᖅᑐᓂᒃ: (ᓲᕐᓗ ᑰᒐᓇᔫᑉ ᐃᒫᓂ, ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ, ᑕᓯᐅᔭᖅ ᐃᓐᓈᓗᒃ 
ᑲᖏᖅᓱᐊᕐᔪᖕᒥ, ᐊᒻᒪᓗ ᐅᐊᖕᓇᖅᐸᓯᐊᓂ ᕿᑭᖅᑖᓘᑉ). ᓯᕗᓪᓕᕐᒥ ᑐᑭᓯᓇᖅᑐᔮᓚᐅᖅᓯᒪᒐᓗᐊᖅᓱᑎᒃ 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᐃᓚᖏᑦ ᐊᓯᔾᔨᖅᐸᓪᓕᐊᓕᕐᓂᖏᓐᓂᒃ, ᒫᓐᓇᐅᔪᖅᓕ ᖃᐅᔨᒪᔭᐅᖏᓚᑦ ᑖᒃᑯᐊ ᓴᓐᓂᕈᑎᐅᑉ ᐃᒫᓃᓲᑦ 
ᐊᐅᔭᒃᑯᑦ ᑎᒥᖏᑦ ᐃᓚᒌᖏᓂᖃᕐᒻᒪᖔᑕ.   
 
ᐊᓪᓚᖑᐊᑦ ᐱᑕᖃᖃᑦᑕᕐᒥᔪᑦ ᑕᒫᓂ ᑕᓪᓗᕈᑎᑉ ᐃᒪᖓ (Parry Channel-ᖑᓂᕋᖅᑕᐅᔪᖅ), ᑕᓯᐅᔭᕐᔪᐊᕐᒥ 
ᐅᐊᖕᓇᖓᓂ ᑕᓪᓗᕈᑎᑉ (Jones Sound-ᒥ) ᐊᒻᒪᓗ ᐊᑯᑭᒃᑐᕐᒥᐅᓪᓗ ᕿᑭᖅᑖᓘᖕᒥᐅᓪᓗ ᐊᑯᓐᓂᖓᓂ 
ᑕᓯᐅᔭᕐᔪᐊᕐᒥ (Smith Sound-ᒥ), ᐊᒻᒪᓗ ᓇᓚᐅᑦᑕᖅᑕᐅᓯᒪᓂᖏᑦ ᐊᓪᓚᖑᐊᖃᕐᓂᖏᑦ ᑖᒃᑯᓇᓂ ᓱᓕ 
ᐊᑐᐃᓐᓇᐅᖏᑦᑐᑦ. ᐊᓪᓚᖑᐊᑦ ᑕᑯᔭᐅᖃᑦᑕᖅᓯᒪᔪᑦ ᐊᐅᔭᒃᑯᑦ ᐱᖓᖕᓇᖅᐸᓯᐊᓂ ᐊᒻᒪᓗ ᐅᐊᖕᓇᖅᐸᓯᐊᓂ 
ᑰᒐᓇᔫᑉ ᓄᓇᖓᓂ ᐃᒪᕐᓂ (Somerset Island-ᒥ). ᑖᒃᑯᐊ ᐆᒪᔪᐃᑦ (Parry Channel-
ᒥᐅᑕᐅᓂᕋᖅᑕᐅᔪᑦ) ᑕᒫᓂ ᑕᓪᓗᕈᑎᑉ ᐃᒫᓂ ᐊᒻᒪᓗ ᐃᓚᖃᕐᓂᖏᑦ ᐊᓯᖏᓐᓂᒃ ᑖᒃᑯᓂᖓ 
ᖃᐅᔨᒪᔭᐅᖏᑦᑐᑦ. ᐊᒻᒪᓗᑕᐅᖅ, ᐊᓪᓚᖑᐊᑦ ᐱᑕᖃᕆᕗᑦ Jones Sound-ᒥ, ᑕᒫᓂ ᑕᓯᐅᔭᕐᔪᐊᕐᒥ 
ᐅᐊᖕᓇᖓᓂ ᑕᓪᓗᕈᑏᑦ, ᐊᖑᓇᓱᒃᑕᐅᓲᖑᓪᓗᑎᒡᓗ ᐊᐅᓱᐃᑦᑐᕐᒥᐅᓄᑦ. ᑎᒥᖏᓐᓂ ᐃᓚᖃᕐᓂᖏᑦ 
ᐊᐅᖕᒥᒍᑦ ᖃᐅᔨᓴᖅᑕᐅᓯᒪᔪᑦ Jones Sound-ᒥᓲᑦ (ᑕᓯᐅᔭᕐᔪᐊᕐᒥ ᐅᐊᖕᓇᖓᓂ ᑕᓪᓗᕈᑎᑉ) ᐊᓪᓚᖑᐊᑦ 
ᐊᔾᔨᒋᖏᒻᒥᔭᖏᑦ ᐃᓚᒋᖏᒻᒪᒋᑦ ᑰᒐᓇᔪᕐᒥᐅᑕᐃᑦ. ᐊᓪᓚᖑᐊᑦ ᐱᑕᖃᖅᑐᑦ ᑕᒫᓂ ᐊᑯᑭᑦᑐᐃᓪᓗ 
ᕿᑭᖅᑖᓘᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ (Smith Sound-ᒥ) ᐊᒻᒪᓗ ᐊᖑᓇᓱᒃᑕᐅᕙᒃᓱᑎᒃ 
ᐊᑯᑭᑦᑐᕐᒥᐅᓄᑦ ᐊᖑᓇᓱᒃᑎᓄᑦ. ᖃᐅᔨᒪᔭᐅᖏᑦᑎᐊᖏᒻᒪᕆᒃᐳᑦ ᐃᓚᒌᖕᒪᖔᑕ ᐊᓪᓚᖑᐊᑦ ᑕᒫᓂ Jones 
Sound-ᒦᓲᑦ (ᑕᓯᐅᔭᕐᔪᐊᕐᒥ, ᐅᐊᖕᓇᖓᓂ ᑕᓪᓗᕈᑎᑉ ᐊᒻᒪᓗ ᐃᒪᕐᓂ Smith Sound-ᒥ (ᐊᑯᑭᑦᑐᕐᒥᐅᓪᓗ 
ᕿᑭᖅᑖᓘᖕᒥᐅᓪᓗ ᑕᓯᔭᐅᔭᕐᔪᐊᖓᓂᒃ) ᑕᒪᐅᖓ ᕿᑭᖅᑖᓗᖕᒥ ᓴᓐᓂᕈᑎᐅᑉ ᐃᒪᖓᓄᑦ ᐊᓪᓚᖑᐊᑦ, ᐊᒻᒪᓗ 
ᐊᓪᓚᖑᐊᑦ ᐊᑯᑭᑦᑐᕐᓃᑦᑐᑦ.  
 
ᐊᐅᔭᒃᑯᑦ ᐱᑕᖃᖃᑦᑕᕐᓂᖏᑦ ᐊᓪᓚᖑᐊᑦ ᑲᓇᑕᒥ ᑕᑯᒃᓴᐅᕗᑦ ᐊᔾᔨᖑᐊᕐᒥ 2-ᒥ. ᐊᒥᓲᓂᖏᓐᓂᒃ 
ᓇᓚᐅᑦᑖᖅᑕᐅᓯᒪᔪᑦ ᐊᑐᓂ ᐊᕕᒃᑐᖅᓯᒪᔪᓂ ᐃᒪᕐᓂ ᐊᐅᔭᒃᑯᓪᓗ ᑲᑎᖓᓂᐅᕙᒃᑐᓂ, ᐊᔪᕐᓇᖏᑦᑎᓪᓗᒋᑦ 
ᓇᓚᐅᑦᑖᖅᑕᐅᓯᒪᓂᖏᑦ, ᑎᑎᕋᖅᑕᐅᓯᒪᒋᕗᑦ ᑕᑯᑎᑦᑎᔾᔪᑎᓂ 1-ᒥ.  
 
ᑐᖓᕕᐅᓯᒪᔪᑦ ᐊᐅᔭᒃᑯᑦ ᐊᓪᓚᖑᐊᖃᕐᓂᖏᓐᓂᒃ ᐊᐅᓚᑦᑎᓂᕐᒧᑦ 
ᐃᓱᒪᒋᔭᐅᖄᕐᓂᑯᑦ (ᐱᔾᔪᑕᐅᓯᒪᔪᑦ) 
 
ᐃᓚᒌᖕᓂᖏᓐᓂ, ᓱᕈᕐᓇᖅᑐᖃᕐᓂᖏᓐᓂᒃ ᐊᒻᒪᓗ ᐱᐅᓯᕆᔭᖏᓐᓂᒃ ᐊᔾᔨᒌᖏᓐᓂᖏᑦ ᑐᖓᕕᐅᓯᒪᕗᑦ 
ᒫᓐᓇᐅᔪᖅ ᐃᓱᒪᓕᒋᔭᐅᓯᒪᔪᓂᒃ ᐱᓕᕆᐊᖑᓂᖏᓐᓂᒃ, ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐊᓪᓚᖑᐊᓂᒃ ᐊᐅᔭᒃᑯᑦ 
ᐅᑭᐅᖅᑕᖅᑐᒦᖃᑦᑕᕐᓂᖏᓐᓂᒃ. ᑕᒪᓐᓇ  ᑕᐃᒫᒃ ᐃᓱᒪᒋᔭᖃᕐᓂᖅ ᑐᕌᖓᕗᖅ ᓇᔪᖅᐸᒃᑕᖏᓐᓂᒃ 
ᓄᖒᑎᓗᐊᖅᑕᐃᓕᒪᖁᔨᓂᖅ ᐊᒻᒪᓗ ᓴᕿᐅᒪᖁᓪᓗᒋᑦ ᖃᖓ ᐊᒻᒪᓗ ᓇᓂ ᐊᖑᓇᓱᒃᑕᐅᓲᖑᖕᒪᖔᑕ, 
ᐊᒻᒪᓗ ᐊᓪᓚᖑᐊᑦ ᐊᖑᒪᔪᓐᓇᖁᓪᓗᒋᑦ ᐊᓯᔾᔨᖅᐸᓪᓕᐊᓂᖏᓐᓂᒃ ᐊᕙᑎᖏᑦ.  
 
ᐊᐅᓚᑕᐅᓂᖏᑦ ᐆᒪᔪᐃᑦ ᐊᒥᓲᖏᓂᖅᓴᐅᓈᖅᑕᐅᓯᒪᓪᓗᑎᒃ, ᓲᕐᓗ ᐃᓚᒌᒃᑐᐃᓐᓇᐅᓂᖏᓐᓂᒃ ᐅᕝᕙᓗᓐᓃᑦ 
ᐊᐅᔭᒃᑯᑦ ᑭᓯᐊᓂ ᑕᑯᔭᐅᖃᑦᑕᖅᑐᐃᓐᓇᐅᔪᓂᒃ, ᐊᑐᖅᑕᐅᒐᔪᒃᐳᑦ ᐊᐅᓪᓚᑎᔾᔪᑕᐅᓂᕐᒧᑦ ᐊᒥᓱᓂᒃ ᐆᒪᔪᓂᒃ, 
ᐱᖃᑕᐅᓪᓗᑎᒃ ᐊᓯᖏᑦᑕ ᑕᕆᐅᕐᒥᐅᑕᐃᑦ ᐊᕐᕖᓪᓗ (ᐊᔾᔨᒌᖏᑦᑑᑎᑦ) ᐊᒻᒪᓗ ᕿᓇᓗᒐᐃᑦ.  
 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᐊᔾᔨᖑᐊᖅ 2. ᖃᓂᓈᖅᑕᐅᒋᐊᖅᓯᒪᔪᑦ ᑭᒡᓕᖏᑦ ᑲᓇᑕᒥᐅᑕᓂ ᐊᐅᔭᒃᑯᑦ ᐱᑕᖃᕐᕕᐅᓲᑦ ᐊᓪᓚᖑᐊᓂᒃ: 
A - ᑰᒐᓇᔫᑉ ᓄᓇᖓᓂ ᐃᒪᕐᓂ Somerset Island, B - ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ Admiralty Inlet, C 
- ᑕᓯᐅᔭᕐᔪᐊᖅ ᐃᓐᓈᓗᒃ ᑲᖏᖅᓱᐊᕐᔪᐊᓂ Eclipse Sound, D - ᑲᓇᖅᓇᖓᓂ ᕿᑭᖅᑖᓘᑉ East Baffin Island, 
E - ᑕᓯᐅᔭᕐᔪᐊᑉ ᕼᐊᑦᓴᓐ ᐲᑉ ᐅᐊᖕᓇᖓᓂ Northern Hudson Bay. ᐊᓯᖏᑦᑕᐅᖅ ᐃᒪᐃᑦ 
ᐊᓪᓚᖑᐊᕐᕕᐅᖃᑦᑕᕐᒥᔪᑦ ᖃᐅᔨᒪᔭᐅᔪᑦ ᐱᑕᖃᖃᑦᑕᕐᓂᖏᑦ ᐊᐅᔭᒃᑯᑦ: F - ᑕᓪᓗᕈᑎᐅᑉ ᐃᒪᖓᓂ Parry Islands, 
G - ᑕᓯᐅᔭᕐᔪᐊᖅᒥ ᑕᓪᓗᕈᑎᑉ ᐅᐊᖕᓇᖓᓂ Jones Sound, H - ᐊᑯᑭᑦᑐᕐᒥᐅᓪᓗ ᕿᑭᖅᑖᓘᖕᒥᐅᓪᓗ ᐊᑯᓐᓂᖓᓂ 
ᑕᓯᐅᔭᕐᔪᐊᕐᒥ Smith Sound) [ᑎᑎᕋᖅᑕᖏᑦ ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔨᒃᑯᓪᓗ DFO 2011a].  
 
 
ᐊᑐᓕᖁᔭᐅᓯᒪᔪᑦ ᐊᖑᓇᓱᒃᑕᐅᔪᓐᓇᖅᑎᒋᓂᖏᑦ 
 
ᐊᑐᓕᖁᔭᐅᔪᑦ ᐊᖑᓇᓱᒃᑕᐅᔪᓐᓇᕐᓂᖏᑦ ᐊᐅᔭᑕᒫᖅ ᑎᑭᓯᒪᓕᕌᖓᑕ ᑐᖓᕕᖃᖅᐳᑦ ᐊᒥᓲᓂᖏᓐᓂᒃ 
ᐃᓚᓐᖓᖅᑕᐅᓯᒪᓂᐊᖅᑐᓂᒃ ᐊᖑᓇᓱᒃᑕᐅᓂᕐᒧᑦ ᐊᒻᒪᓗ ᑎᑎᕋᖅᑕᐅᓯᒪᓪᓗᑎᒃ ᑕᐃᔭᐅᓪᓗᑎᒃ ᑕᒪᐃᓐᓂᒃ 
ᐱᔭᐅᔪᓐᓇᖅᑐᑦ ᐱᑕᖅᑕᐅᔪᓐᓇᕐᓂᖏᓐᓂᒃ (ᑕᑯᑎᑦᑎᔾᔪᑦ 1-ᒥ). ᑖᒃᑯᐊ ᐃᓚᖓᖅᑕᐅᓯᒪᓂᐊᕋᓱᒋᔭᐅᔪᑦ 
ᐊᒻᒪᓗ ᐊᑐᖅᑕᐅᓂᖏᓐᓄᑦ ᐋᕿᐅᒪᔭᐅᓲᖑᓂᖏᑦ ᐊᒥᓲᓂᖅᐸᖑᓂᐊᖅᑐᑦ ᐱᑕᖅᑕᐅᔪᓐᓇᖅᑐᑦ 
ᐊᑐᖅᑕᐅᓂᖏᑦ ᐊᑐᖅᑕᐅᔪᒪᓂᖅᓴᐅᓲᖑᕗᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᖃᐅᔨᒪᔾᔪᑏᑦ ᐊᒥᒐᓗᐊᖅᑎᓪᓗᒋᑦ 
ᖃᐅᔨᒪᔭᐅᑦᑎᐊᕈᓐᓇᕐᓂᖏᓐᓄᑦ. ᐊᒥᓲᓂᖏᓐᓂᒃ ᐃᓚᖓᖅᑕᐅᓯᒪᓂᐊᖅᑐᔮᖅᑐᓂᒃ ᓇᓚᐅᑦᑕᖅᑕᐅᓯᒪᔪᓂᒃ 
ᐃᓱᒪᒋᔭᐅᖃᓯᐅᔾᔭᐅᓲᖑᒋᕗᑦ ᐊᒥᓱᑦ ᓇᓗᓇᕈᑕᐅᕙᒃᑐᑦ  (ᓲᕐᓗ ᓱᓕᒻᒪᕆᖏᑦᑐᓐᓇᕐᓂᖏᑦ ᐊᒥᓲᓂᖏᑦ, 
ᐱᕈᖅᐸᓪᓕᐊᓂᖏᑦᓱ, ᐊᓯᖏᓪᓗ). ᐊᐅᔭᒃᑯᑦ ᐅᑭᐅᖅᑕᖅᑐᒦᓐᓂᖏᓐᓂᒃ ᐊᓪᓚᖑᐊᑦ 
ᐊᑕᐅᓰᖅᑕᐅᓯᒪᑐᐃᓐᓇᖅᓱᑎᒃ ᐃᓚᖏᑦ  ᖃᐅᔨᓴᖅᑕᐅᓯᒪᖕᒪᑕ ᐊᒥᓲᓂᖏᑦ, ᐊᖏᔫᓂᖏᑦ ᐅᕝᕙᓗᓐᓃᑦ 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᖃᐅᔨᒪᔭᐅᓂᖏᑦ ᖃᐅᔨᒪᔭᐅᖏᓗᐊᕋᓱᒋᔭᐅᓪᓗᑎᒡᓗ ᓇᓚᐅᑦᑖᑎᐊᕈᓐᓇᕐᓂᕐᒧᑦ ᐊᒥᓲᓂᖏᓐᓂᖏᓐᓂᒃ 
ᓇᓃᓐᓂᖏᓐᓂᒡᓗ. ᑕᐃᒪᐃᓂᖓᓄᑦ, ᐃᖃᓗᓕᕆᔨᕐᔪᐊᒃᑯᑦ ᑕᐃᒪ ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ 
(ᐊᖑᓇᓱᒃᑕᐅᓯᒪᓂᕐᒧᑦ) ᐃᓚᖓᖅᑕᐅᓯᓂᐊᖑᐊᖅᑐᓂᒃ ᐊᑐᖃᑦᑕᕐᓂᖅ ᓇᓚᐅᑖᖅᑕᐅᓂᖏᓐᓄᑦ  
ᐊᒥᐊᒃᑯᖃᐃᓐᓇᕐᓗᑎᒃ ᐊᖑᓇᓱᒃᑕᐅᔪᓐᓇᖃᑦᑕᕐᓂᐊᕐᓂᖏᓐᓂᒃ ᒫᓐᓇᐅᔪᖅ. ᐊᖓᓇᓱᒃᑕᐅᖃᑦᑕᕐᓂᖏᑦ 
ᐱᔭᐅᖏᑦᑐᑦ (ᑭᕕᔪᑦ ᐊᓯᖏᓪᓗ) ᓇᓗᓇᖃᑦᑕᕐᓂᖏᓐᓂᑦ ᐊᒥᓲᓪᓚᕆᖕᓂᖏᑦ, ᔭᒐᐃᔭᐅᒐᔪᖕᓂᑐᐃᓐᓇᖏᑦ 
ᐊᑐᖅᑕᖃᑦᑕᕆᕗᑦ ᐋᕿᒃᑕᐅᓂᖏᓐᓄᑦ ᐃᓚᖓᖅᑕᐅᓂᐊᕋᓱᒋᔭᐅᔪᓂ, ᑕᐃᒫᒃ ᓇᓚᐅᑦᑖᕈᓐᓇᕐᓂᐊᕋᒥᒃ 
ᑕᒪᐃᓐᓂᒃ ᐱᑕᖅᑕᐅᔪᓐᓇᕐᓂᐊᖅᑐᓂᒃ ᐊᓪᓚᖑᐊᓂᒃ. ᐊᑐᓕᖁᔭᓕᐊᑦ ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ 
ᐱᑕᖅᑕᐅᔪᓐᓇᖅᑐᑦ ᐊᒥᓱᓈᖅᑕᐅᓯᒪᓗᐊᖏᓚᑦ, ᐊᒻᒪᓗ ᐊᑐᖅᑕᐅᑦᑎᐊᑐᐊᕈᑎᒃ, 
ᐊᒥᐊᒃᑯᖃᑦᑎᐊᖏᓐᓇᕐᓂᐊᖅᑐᑦ ᓯᕗᓂᒃᓴᒧᑦ, ᑎᑭᐅᒪᓗᑎᒃ ᑭᓯᐊᓂ ᖃᐅᔨᒪᔭᐅᑦᑎᑲᓐᓂᓕᖅᐸᑦ (ᓲᕐᓗ 
ᐊᒥᓱᒐᓴᖕᓂᒃ ᖃᐅᔨᓴᖅᑕᐅᓯᒪᓂᑰᓕᕐᓗᑎᒃ ᐊᒻᒪᓗ ᖃᐅᔨᒪᔭᐅᑦᑎᐊᒃᑲᓐᓂᕐᓕᖅᐸᑕ 
ᐊᓪᓚᖑᐊᖅᑕᐅᓯᒪᖃᑦᑕᖅᑐᑦ ᑎᑎᕋᖅᓯᒪᓗᑎᒃ) ᑕᐃᒫᒃ ᐱᓕᕆᐊᖑᔪᓐᓇᕐᓂᐊᕐᒪᑕ 
ᓇᓗᓇᐃᖅᑕᐅᓯᒪᑦᑎᐊᕐᓂᖅᓴᐅᔪᓂᒃ ᐊᒥᓲᓂᖏᓐᓂᒃ ᖃᐅᔨᒪᓂᕐᒥᒃ.   
 
ᐅᑎᒧᑦ ᐊᖑᓇᓱᒃᑕᐅᖃᑦᑕᖅᓯᒪᓂᖏᑦ ᖃᐅᔨᓴᖅᑕᐅᓂᖏᑦ (2006-2010) 
 
ᐊᕕᒃᑐᖅᑕᐅᓂᖏᓐᓄᑦ ᓴᓇᖑᐊᖅᑕᐅᓯᒪᔪᑦ (ᕆᑦᓱᑦᒧᑦ Richard, 2011), ᑐᖓᕕᖃᖅᑐᖅ ᓇᓃᓂᖏᓐᓂᒃ 
ᐅᖃᐅᓯᐅᓯᒪᔪᓂᒃ ᐊᒻᒪᓗ ᖃᓄᑎᒋ ᐊᐅᔭᒃᑯᑦ ᑲᑎᖓᐅᓲᖑᖕᒪᖔ (ᐊᔾᔨᖑᐊᓕᒃ 3), ᓴᓇᔭᐅᓚᐅᖅᑐᖅ 
ᐋᕿᒍᑕᐅᔪᒪᓪᓗᓂ ᐊᒥᓲᓂᖅᐹᖑᓐᓇᖅᑐᓂᒃ ᐊᓪᓚᖑᐊᖅᑕᐅᔪᓐᓇᕋᔭᖅᑐᓂᒃ ᐊᖑᓇᓱᒃᑎᓄᑦ, ᐊᒻᒪᓗ 
ᐅᓗᕆᐊᓇᕈᑎᖃᖏᓪᓗᑎᒃ ᐱᔭᐅᓗᐊᖃᑦᑕᕐᓂᖏᓐᓂᒃ ᖃᖓᑐᐃᓐᓇᖅ ᐊᑕᐅᓯᕐᒥᒃ ᐊᐅᔭᒥ. ᑖᒃᑯᐊ 
ᐊᒡᒍᐃᔾᔪᑎᓕᐊᕆᔭᐅᓯᒪᔪᑦ ᐊᑐᖅᑕᐅᓚᐅᖅᑐᑦ ᓯᑕᒪᓂ ᐊᖏᓂᖅᐹᓂ ᐊᓪᓚᖑᐊᖃᕐᕕᐅᕙᒃᑐᓂ ᑕᒫᓂ 
ᑰᒐᓇᔫᑉ ᓄᓇᖓᑕ ᐃᒫᓂ Somerset Island, ᑕᓯᐅᔭᖅᒥ ᐃᓐᓈᓗᒃ ᑲᖏᖅᓱᔪᐊᕐᒥ Eclipse Sound, 
ᓴᓐᓂᕈᑎᐅᑉ ᑐᓄᓂᕈᓯᐅᓗ ᐃᓚᖓᓂ Admiralty Inlet, ᐊᒻᒪᓗ ᑲᓇᖕᓇᖅᐸᓯᐊᓂ ᕿᑭᖅᑖᓘᑉ ᐃᒪᖓᓂ 
East Baffin Island. 
 
ᐊᕕᒃᑐᖅᑕᐅᔾᔪᑎᒃᓴᓕᐊᕆᔭᐅᓚᐅᖅᑐᑦ ᐊᑐᖅᑕᐅᖏᓚᑦ ᐅᐊᖕᓇᖓᑕ ᕼᐊᑦᓴᓐ ᐲᑉ ᑕᓯᐅᔭᕐᔪᐊᖓᓂ 
ᐊᓪᓚᖑᐊᖃᕐᓂᖏᓐᓂᒃ, ᖃᐅᔨᒪᔭᐅᓂᖏᓐᓄᑦ ᐃᓚᒋᔭᐅᖏᓐᓂᖏᑦ ᕿᑭᖅᑖᓗᖕᒥᓲᓄᑦ ᐊᓪᓚᖑᐊᓄᑦ. 
ᐊᒻᒪᑕᐅᖅ, ᖃᐅᔨᒪᔭᐅᖏᓗᐊᕐᒪᑕ ᐊᕕᒃᑐᖅᑕᐅᔪᓐᓇᕐᓂᖏᑦ ᐱᑕᖅᑕᐅᖃᑦᑕᕐᓂᖏᑦ ᐊᓪᓚᖑᐊᑦ ᑕᒫᓂ 
ᐃᒪᕐᒥᐅᑕᐃᑦ ᑕᓪᓗᕈᑎᑉ ᐃᒫᓂ, ᑕᓯᐅᔭᕐᔪᐊᕐᒥ ᑐᓪᓗᕈᑎᑉ ᐅᐊᖕᓇᖓᓂ, ᐅᕝᕙᓗᓐᓃᑦ ᐊᑯᑭᑦᑐᕐᒥᐅᓪᓗ 
ᕿᑭᖅᑖᓘᖕᒥᐅᓪᓗ ᐊᑯᓐᓂᖓᓂ ᑕᓯᐅᔭᕐᔪᐊᕐᒥ, ᓇᓪᓕᖏᓐᓄᑦ ᐱᕝᕕᐅᓲᖑᖕᒪᖔᑖ ᓄᓇᓕᖕᓄᑦ.  
 
 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

 

 8

 
ᐊᔾᔨᖑᐊᖅ 3. ᐊᔾᔨᖑᐊᑦ ᐱᑕᖃᕐᓂᖏᓐᓂᒃ ᕿᑭᖅᑖᓘᖕᒥ ᐊᓪᓚᖑᐊᑦ ᐊᐅᔭᒃᑯᑦ  (ᐊᐅᐸᓗᒃᑐᓂ ᑎᑎᖃᓖᑦ: SI: 
ᑰᒐᓈᔫᑉ ᓄᓇᖓᓂ ᐃᒫᕐᒥ; AI: ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒫᓂ ES: ᑕᓯᐅᔭᖅ ᐃᓐᓈᖢᒃ ᑲᖏᖅᓱᐊᕐᔪᖕᒥ; EB: 
ᑲᓇᖕᓇᖓᓂ ᕿᑭᖅᑖᓘᑉ ᐃᒫᓂ) ᐊᒻᒪᓗ ᐊᐅᔭᐅᔪᓐᓂᖅᑎᓪᓗᒍ ᐱᑕᖃᖃᑦᑕᕐᓂᖏᑦ (ᑐᖑᔪᖅᑐᓂ ᑎᑎᖃᓖᑦ). 
ᓄᓇᓖᑦ ᐊᓪᓚᖑᐊᓂᒃ ᐊᖑᓇᓱᒃᐸᑦᑐᑦ ᐊᐅᔭᒃᑯᑦ ᑎᑎᕋᖅᓯᒪᔪᑦ ᕿᕐᓂᖅᑐᓂᒃ (RB: ᖃᐅᓱᐃᑦᑐᖅ; TK: ᑕᓗᕐᔪᐊᑦ; 
GH: ᐅᖅᓱᖅᑐᖅ; KK: ᑯᒑᕐᔪᒃ; IG: ᐃᒡᓗᓕᒃ; HB: ᓴᓂᕋᔭᒃ; AB: ᐃᒃᐱᐊᕐᔪᒃ; PI: ᒥᑦᑎᒪᑕᓕᒃ; C: ᑲᖏᖅᑐᒑᐱᒃ; Q: 
ᕿᑭᑕᕐᔪᐊᖅ; Pg: ᐸᓐᓂᖅᑑᖅ; Iq: ᐃᖃᓗᐃᑦ) (ᑎᑎᕋᖅᑕᖏᑦ Richard ᕆᑦᓱᑦ, 2011). 
 
ᓯᑕᒪᐃᑦ ᐊᐅᔭᒃᑯᑦ ᓇᔪᖅᑕᐅᕙᒃᑐᑦ ᐃᓱᒪᒋᔭᐅᖃᓯᐅᔾᔭᐅᓯᒪᔪᑦ ᐊᕕᒃᑐᖅᑕᐅᓯᖑᐊᖅᑐᓂ 
ᓅᒐᔪᓗᐊᖅᑐᔮᖏᑦᑐᑦ ᓇᔪᖅᑕᒥᓂᒃ ᐊᐅᔭᒃᑯᑦ ᐊᒻᒪᓗ ᐊᖑᓇᓱᒃᑕᐅᓲᖑᓪᓗᑎᒃ ᐊᐅᔭᐅᓂᕐᒥᒃ (ᐊᔾᔨᖑᐊᓕᒃ 
3) ᓄᓇᓕᖕᓄᑦ ᐃᒪᐃᓕᖓᓪᓗᑎᒃ.  

 ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒫᓂ (AI) ᐊᐅᔭᒃᑯᑦ ᐊᖑᓇᓱᒃᑕᐅᕙᒃᑐᑦ ᐃᒃᐱᐊᕐᔪᕐᒥᐅᓄᑦ (AB); 
 ᑕᓯᐅᔭᖅ ᐃᓐᓈᓗᒃ ᑲᖏᖅᑐᐊᕐᔪᐊ (ES) ᐊᐅᔭᒃᑯᑦ ᐊᖑᓇᓱᒃᑕᐅᕙᒃᑐᑦ ᒥᑦᑎᒪᓕᖕᒥᐅᓄᑦ (PI); 
 ᑲᓇᖕᓇᖅᐸᓯᐊ ᕿᑭᖅᑖᓘᑉ (EB) ᐊᐅᔭᒃᑯᑦ ᐊᖑᓇᓱᒃᑕᐅᕙᒃᑐᑦ ᑲᖏᖅᑐᒑᐱᖕᒥᐅᑕᓄᑦ (C) ᐊᒻᒪᓗ 
ᕿᑭᖅᑕᕐᔪᐊᕐᒥᐅᓄᑦ (Q); ᐊᒻᒪᓗ 

 ᑰᒐᓇᔪᑉ ᓄᓈᑕ ᐃᒫᓂ (SI) ᐊᐅᔭᒃᑯᑦ ᐊᖑᓇᓱᒃᑕᐅᕙᒃᑐᑦ ᖃᐅᓱᐃᑦᑐᕐᒥᐅᓄᑦ (RB; 
particularly ᐱᓗᐊᖅᑐᒥᒃ ᑕᐅᕙᓂ Cresswell Bay-ᒥ), ᑕᐃᒃᑯᐊᓗ ᕿᑭᖅᑕᒥᐅᓂ 
ᓄᓇᓕᖕᓂ ᐅᖅᓱᖅᑑᖅᓯᐅᓄᑦ (GH), ᑕᓗᕐᔪᐊᑦ Taloyoak (TK) ᐊᒻᒪᓗ ᑯᒑᕐᔪᖕᒥᐅᑕᓄᑦ 
(KK), ᑕᒻᒪᓗ ᓯᑯᓯᓚᕐᒥᐅᑦ ᐅᐊᖕᓇᖅᐸᓯᐊᓂ ᐃᒡᓗᓕᖕᒥᐅᑕᓄᑦ (IG) ᐊᒻᒪᓗ 
ᓴᓂᕋᔭᖕᒥᐅᑕᓄᓪᓗ (HB). ᑕᒪᕐᒥᒃ ᐱᖓᓲᔪᖅᑐᑦ 6-ᖑᔪᑦ ᓄᓇᓖᑦ ᑕᐃᔭᐅᓯᒪᕗᑦ ᑖᒃᑯᓇᓂ 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᑎᑎᖃᓂᒃ ᐱᖓᖕᓇᖅᐸᓯᐅᓂᕋᖅᑕᐅᓂᖅ ᐊᒻᒪᓗ ᐊᖑᕙᒃᑕᖏᑦ ᐊᓪᓚᖑᐊᑦ ᑕᐃᔭᐅᓪᓗᑎᒃ 
"ᐱᖓᖕᓇᖅᐸᓯᖕᒦᑦᑐᓄᑦ ᐊᕐᕋᒍᑕᒫᖅ ᐱᑕᖅᐸᒃᑕᖏᑦ".  

 
ᐊᓯᐊᒍᑦ ᐊᐅᔭᒃᑯᑦ, ᑐᕙᐃᖓᓂᕐᒥᒃ, ᕿᑭᖅᑖᓗᖕᒥᐅᑦ ᓄᓇᓖᑦ ᐊᔾᔨᒋᖏᑦᑐᓂᖔᖅᓯᒪᔪᓂᒃ ᐊᐅᔭᒃᑯᑦ 
ᐊᓪᓚᖑᐊᕐᓂᐊᖅᐸᒃᑐᑦ (ᐊᔾᔨᖑᐊᓕᒃ 3). ᐊᒥᓲᓂᑦ ᐊᓪᓚᖑᐊᑦ ᐊᐅᔭᒃᑯᑦ ᓇᑭᖔᖅᓯᒪᓂᖏᑦ 
ᐊᐅᔭᐅᔪᓐᓃᖅᑎᓪᓗᒍ ᐅᑭᐅᒃᑯᑦ ᖃᐅᔨᒪᔭᐅᖏᓚᑦ, ᑭᓯᐊᓂ ᓇᓚᐅᑖᖅᑕᐅᓯᒪᔪᖅ ᐃᒪᒌᒃᑐᑦ 
ᑕᐃᒪᐃᓕᖃᑦᑕᕐᓂᖏᓐᓂᒃ ᐊᒥᓲᓂᖏᑦ ᑕᒪᐃᓐᓂᒃ ᑲᑎᑕᐅᓯᒪᓪᓗᑎᒃ ᓈᓴᖅᑕᐅᓯᒪᓂᖏᓐᓂᒃ. 
ᐅᓗᕆᐊᓇᕈᑕᐅᔪᑦ ᐆᒃᑐᕋᖅᑕᐅᓚᐅᕐᒪᑕ ᖃᐅᔨᓂᐊᖅᑕᐅᓗᑎᒃ ᖃᓄᑎᒋ ᐊᒃᑐᖅᑕᐅᓴᕋᐃᑎᒋᖕᒪᖔᑦ 
ᑕᐃᒃᑯᐊ ᑕᒪᑐᒥᖓ ᓇᓚᐅᑖᕈᑕᐅᓪᓗᓂ.  
 
ᐅᑎᒧᑦ ᖃᐅᔨᓴᖅᑕᐅᒐᒥᒃ ᐊᑐᖅᑕᐅᓪᓗᑎᒃ ᐊᕕᒃᑐᐃᔾᔪᑏᑦ ᓴᓇᔭᐅᓯᒪᔪᑦ, ᕿᑭᖅᑖᓗᖕᒥᐅᓂ ᐊᓪᓚᖑᐊᑦ 
ᐊᖑᓇᓱᒃᑕᐅᔪᕕᓂᐅᔪᓂᒃ 2006-ᒥᒃ 2010-ᒧᑦ ᑐᑭᓯᔭᐅᔪᒪᓪᓗᑎᒃ ᐊᒥᐊᒃᑯᖃᑦᑎᐊᖏᓐᓇᕈᓐᓇᕐᒪᖔᑕ 
ᑕᐃᔅᓱᒪᓂ (ᐃᖃᓗᓕᕆᔨᕐᔪᐊᒃᑯᓐᓄᑦ 2012). ᑕᑯᑎᑦᑎᔪᑏᑦ 1 ᐊᒻᒪᓗ 2 ᐊᑐᖅᑕᐅᓚᐅᖅᑐᓂ ᐆᒃᑐᕋᐅᑎᓂ 
ᓴᕿᐅᒪᑎᑦᑎᕗᑦ ᓈᓴᐅᑎᓂᒃ ᐃᓕᐅᖃᖅᑕᐅᓚᐅᖅᑐᓂᒃ ᐊᒻᒪᓗ ᓴᕿᓚᕿᓯᒪᔪᓂᒃ ᑕᐃᒃᑯᓐᓇᓐᖓᑦ ᐊᑐᓂ, 
ᐊᒻᒪᓗ ᑲᑎᓪᓗᒋᑦ ᓇᐃᓈᖅᑕᐅᓯᒪᓪᓗᑎᒃ ᓴᕿᓚᕿᓚᐅᖅᑐᑦ ᑎᑎᕋᖅᑕᐅᓯᒪᒋᓪᓗᑎᒃ ᑕᑯᑎᑦᑎᔾᔪᑎᒥ 4-ᒥ.  
 
ᓴᕿᓚᕿᓯᒪᔪᑦ ᑐᑭᓕᐅᖅᑕᐅᔪᓂᒃ ᑐᑭᓯᓇᖅᑐᑦ ᑕᒪᐃᓐᓂᒃ ᐊᕐᕋᒍᓂᒃ ᐊᓪᓚᖑᐊᖅᑕᐅᓯᒪᓚᐅᖅᑐᓂᒃ 
ᐊᒥᐊᒃᑯᓯᒪᑦᑎᐊᖃᑦᑕᓚᐅᖅᑐᑦ (TALC ᑕᒪᕐᒥᒃ ᐱᑕᖅᖃᑕᐅᔪᓐᓇᖅᑐᑦ - ᑕᕐᒥᒃ ᐱᑕᖅᑕᐅᓚᐅᖅᑐᑦ TC  
>0). ᑭᓯᐊᓂᓕ, ᐊᑐᖅᑕᐅᒐᔪᖏᑐᒻᒪᕆᖕᒥᒃ ᐊᑐᓚᐅᕐᓂᖏᑦ ᑐᖁᕋᓚᐅᖅᑐᓂᒃ 2008-ᖑᑎᓪᓗᒍ 
ᒥᑦᑎᒪᑕᓕᖕᒥ ᓯᑯᒥ ᐊᔪᓕᖅᓯᒪᓚᐅᖅᑐᓂᒃ ᓈᓴᐃᖃᓯᐅᔾᔨᓇᔭᖅᐸᑦ "ᐊᖑᓇᓱᒃᑕᐅᓯᒪᓂᕋᐃᓗᓂ" (ᐃᖕᒥᓂ 
ᐱᐅᓯᕐᒥᒍᑦ ᐱᓂᕐᓗᖕᓂᕐᒨᖏᑦᑐᖅ), ᑕᐃᒃᑯᐊ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒫᓃᑦᑐᑦ ᐊᒻᒪᓗ ᑕᓯᐅᔭᖅᒥ 
ᑲᖕᒋᖅᓱᕐᔪᐊᕐᒥᑦᑐᓪᓗ ᐊᒥᐊᒃᑯᖃᖏᓗᐊᓕᕋᔭᖅᐳᑦ 2008-ᒥ.  
 
ᑕᑯᑎᑦᑎᔾᔪᑦ 1. ᐊᕐᕋᒍᑕᒫᑦ ᓄᓇᓕᖕᓄᑦ ᐱᑕᖅᑕᐅᓯᒪᖃᑦᑕᖅᑐᑦ ᐆᒃᑐᕋᐅᑎᓕᐊᖑᓯᒪᔪᑦ 2006-ᒥᑦ 2010-ᒧᑦ.  

ᐅᒃᑐᕋᐅᑎᒋᔭᐅᓪ ᓗᑎᒃ ᐃᓕᐅᖃᖅᑕᐅᓯᒪᔪ 

 

2006 2007 2008 2008* 2009 2010 
1 (W) ᐱᖓᖕᓇᕐᒥ  136 51 48 48 60 58 
2 (Pg&Iq) ᐸᓐᓂᖅᑑᖅ & ᐃᖃᓗᐃᑦ  1 4 21 21 0 28 
3 (AB ᐃᒃᐱᐊᕐᔪᖕᒥ ᐊᐅᔭᐅᒃᑯᑦ)  0.03 0.45 0.64 0.64 0.87 0.70 
4 (PI ᒥᑦᑎᒪᑕᓕᖕᒥ ᐊᐅᔭᒃᑯᑦ)  0.73 0.86 0.79 0.08 0.45 0.60 
5 (C ᑲᖏᖅᑐᒑᐲᖕᒥ ᐊᐅᔭᒃᑯᑦ)  0.67 0.52 0.71 0.71 0.08 0.72 
6 (Q ᕿᑭᖅᑕᕐᔪᐊᕐᒥ ᐊᐅᔭᒃᑯᑦ)  0.99 0.90 0.41 0.41 0.91 0.80 
7 (ᑲᑎᑕᐅᓪᓗᑎᒃ ᓄᓇᓕᖕᒥᐅᓄᑦ ᐱᑕᖅᑕᐅᓯᒪᔪᑦ) AB ᐃᒃᐱᐊᕐᔪᒃ: 130 127 132 132 129 128 
 PI ᐸᓐᓂᖅᑑᖅ ᐃᖃᓗᐃᑦ: 88 65 70 692 44 62 
 C ᑲᖏᖅᑐᒑᐱᒃ: 43 42 17 17 13 50 
 Q ᕿᑭᖅᑕᕐᔪᐊᖅ: 85 88 80 80 90 89 

* 2008-ᖑᑎᓪᓗᒍ ᓈᓴᖅᑕᐅᖃᑕᐅᓯᒪᔪᑦ ᐊᓪᓚᖑᐊᑦ ᐊᔪᖅᓯᓯᒪᓚᐅᖅᑐᑦ ᓯᑯᒥ ᒥᑦᑎᒪᑕᓕᖕᒥ 

 
 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᑕᑯᑎᑦᑎᔾᔪᑦ 2. ᐊᒥᐊᒃᑯᔭᐅᓯᒪᓂᖏᑦ ᐊᐅᔭᒃᑯᑦ ᐊᓪᓚᖑᐊᑦ ᑕᒪᕐᒥᒃ ᐱᔭᐅᖃᑦᑕᖁᔭᐅᓚᐅᖅᑐᑦ 2006-ᒥᑦ 2010-ᒧᑦ 
 
ᐱᑕᓖᑦ 2006 2007 2008 2008* 2009 2010 ᑐᑭᖃᖅᑐᑦ ** 
SI  
ᑰᒐᓇᔫᑉ ᓄᓇᓂ ᐃᒪᕐᒥ 315 438 450 113 450 440 419 

AI  
ᓴᓂᕈᑎᐅᑉ ᑐᓄᓂᕈᓯᐅᓪ ᐃᒪᖓ 191 147 108 -26 104 107 131 

ES 
ᑕᓯᔭᐅᕐᔪᐊᖅ ᐃᓐᓈᓗᒃ ᑲᖏᖅᓱᐊᕐᔪᐊᓂ 128 146 134 -16 197 158 152 

EB 
ᐅᐊᖕᓇᖅᐸᓯᐊᓂ ᕿᑭᑖᓘᑉ 6 14 62 62 35 2 24 

ᑲᑎᓪᓗᒋᑦ 639 745 754 132 786 707 726 

* 2008-ᖑᑎᓪᓗᒍ ᓈᓴᖅᑕᐅᖃᑕᐅᓯᒪᔪᑦ ᐊᓪᓚᖑᐊᑦ ᐊᔪᖅᓯᓯᒪᓚᐅᖅᑐᑦ ᓯᑯᒥ ᒥᑦᑎᒪᑕᓕᖕᒥ 

** 2006-2010- ᑐᑭᖃᖅᑐᖅ ᐱᖃᓯᐅᔾᔭᐅᓇᑎᒃ 2008-ᒥ ᐊᓪᓚᖑᐊᑦ ᐊᔪᖅᓯᓯᒪᓚᐅᖅᑐᑦ ᓯᑯᒥ ᒥᑦᑎᒪᑕᓕᖕᒥ 

 
ᓯᕗᓪᓕᖅᐹᖅᓯᐅᑏᑦ ᐃᓕᓯᕝᕕᐅᖃᑦᑕᕐᓂᖏᑦ ᖃᐅᔨᓴᖅᑎᓄᑦ ᖃᐅᔨᔭᐅᓯᒪᓕᖅᑐᑦ ᑕᐃᒪᖓᑦ 2011-ᒥᒃ 
ᑐᑭᓯᔭᐅᓯᒪᓕᖅᑐᑦ ᓯᑕᒪᐅᓂᖏᓐᓂᒃ ᐊᓪᓚᖑᐊᑦ ᓅᓯᒪᔪᑦᑕᓯᐅᔭᕐᔪᐊᖅ ᐃᓐᓈᓗᐊᓂᒃ ᑲᖏᖅᓱᐊᕐᔪᖕᒥᒃ 
ᓴᓐᓂᕈᑎᐅᑉ/ᑐᓄᓂᕈᓯᐅᓪᓗ ᐃᒪᖏᓐᓄᑦ, ᐊᐅᔭᐅᑎᓪᓗᒍ. ᑕᒪᓐᓇ ᓄᑖᖅ ᖃᐅᔨᔭᐅᓵᖅᑎᓪᓗᒍ, ᐊᒻᒪᓗ 
ᐊᑯᓯᒪᖃᑦᑕᖅᑐᒃᓴᐅᓂᖏᓐᓂᒃ ᑕᓯᐅᔭᖅᒥ ᐃᓐᓈᓗᖕᒥᒃ ᑲᖏᖅᓱᐊᕐᔪᖕᒦᑐᑦ ᐊᒻᒪᓗ 
ᓴᓐᓂᕈᑎᐅᑉ/ᑐᓄᓂᕈᓯᐅᓪᓗ ᐃᒪᖓᓃᓲᑦ ᐊᐅᔭᒃᑯᑦ, ᖃᐅᔨᓴᖅᑕᐅᓕᓚᐅᖅᐳᑦ ᑖᒃᑯᐊ 
ᐃᓚᒌᒃᑐᐃᓐᓇᐅᑎᑕᐅᓪᓗᑎᒃ. ᑐᑭᓯᔭᐅᔪᓂᒃ ᓴᕿᐅᒪᑎᑦᑎᓚᐅᖏᑦᑐᑦ ᐊᔾᔨᒋᖏᑦᑑᓗᐊᕐᓂᖏᓐᓂᒃ 
ᑕᐃᒃᑯᓇᖓᑦ ᓴᕿᐅᒪᔭᐅᔪᓂᒃ ᑕᑯᑎᑦᑎᔾᔪᑎᓂᒃ 2-ᒦᑦᑐᓂᒃ; ᐊᓪᓚᖑᐊᖅᑕᐅᓯᒪᔪᑦ ᑕᒪᐃᓐᓂᒃ ᐊᕐᕋᒍᓂᒃ 
ᐊᒥᐊᒃᑯᖃᑦᑎᐊᖃᑦᑕᐃᓐᓇᓚᐅᖅᑐᑦ (ᓈᓴᖅᑕᐅᓯᒪᓪᓗᑎᒃ ᐃᒫᒃ (TALC-TC >0), 
ᐊᒥᓲᖏᓐᓂᖅᓴᐅᕌᕐᔪᑐᐃᓐᓇᖅᓱᑎᒃ ᑲᓇᖕᓇᖅᐸᓯᐊᓂ ᕿᑭᖅᑖᓘᑉ 2010-ᒥ (ᑕᑯᑎᑦᑎᔾᔪᑎᑦ 3). 
ᑕᐃᒫᔅᓴᐃᓐᓇᖅᑕᐅᖅ, ᐊᔪᖅᓯᓯᒪᓚᐅᖅᑐᑦ ᐊᓪᓚᖑᐊᑦ ᑐᖁᑕᐅᔭᕆᐊᖃᓚᐅᕐᓂᖏᑦ ᐃᓚᔭᐅᒍᑎᒃ 
"ᐊᖑᓇᓱᒃᑕᐅᓯᒪᔪᑎᑐᑦ" (ᐃᖕᒥᓂᒃ ᐱᐅᓯᕐᒥᓄᑦ ᐱᔾᔪᑕᐅᑐᐃᓐᓇᖏᒃᑯᑎᒃ), ᑕᐃᒃᑯᐊ ᑲᑎᓪᓗᒋᑦ 
ᐱᑕᖅᑕᐅᓯᒪᔪᑦ ᓴᓐᓂᕈᓯᐅᑉ/ᑐᓄᓂᕈᓯᐅᑉ ᐃᒫᓃᑦᑐᑦ ᐊᒻᒪᓗ ᑕᓯᐅᔭᖅᒥ ᐃᓐᓇᓗᐊᓂᒃ ᑲᖏᖅᓱᐊᕐᔪᐊᓃᑦᑐᑦ 
ᐊᖑᓇᓱᒃᑕᐅᖃᑦᑕᕐᓂᖏᑦ ᐊᒥᐊᒃᑯᖃᖏᓗᐊᕋᔭᓚᐅᖅᐳᑦ 2008-ᒥ . 
 
ᑕᑯᑎᑦᑎᔾᔪᑦ 3. ᐊᒥᐊᒃᑯᔭᐅᓯᒪᓂᖏᑦ ᐊᐅᔭᒃᑯᑦ ᐊᓪᓚᖑᐊᑦ ᑕᒪᕐᒥᒃ ᐱᔭᐅᖃᑦᑕᖁᔭᐅᓚᐅᖅᑐᑦ 2006-2010-ᒧᑦ, 
ᐃᓱᒪᒋᔭᐅᓪᓗᑎᒃ ᑕᐃᒃᑯᐊ ᓴᓐᓂᕈᑎᐅᑉ/ᑐᓄᓂᕈᓯᐅᓪᓗ ᐃᒫᓂ AI-ᒥ ᐊᒻᒪᓗ ᑕᓯᔭᐅᕐᔪᐊᖅ ᐃᓐᓈᓗᒃ 
ᑲᖏᖅᓱᐊᕐᔪᐊᖓᓂ ES-ᒥ ᑕᐃᒃᑯᐊᓴᐃᓐᓇᐅᓚᐅᕈᑎᒃ ᑲᑎᖓᓲᓂᒃ. 
 
ᐱᑕᓖᑦ 2006 2007 2008 2008* 2009 2010 ᑐᑭᖃᖅᑐᖅ ** 
SI  
ᑰᒐᓇᔫᑉ ᓄᓇᓂᒃ ᐃᒪᕐᓂ 295 428 442 22 444 431 408 

AI & ES  
ᓴᓐᓂᕈᑎᐅᓪᓗ ᑐᓄᓂᕈᓯᐅᓪᓗ ᐃᒫᓂ & 
ᑕᓯᐅᔭᕐᔪᐊᕐ ᐃᓐᓈᓗᒃ ᑲᖏᖅᓱᐊᕐᔪᐊᓂ 

127 94 45 -157 96 67 86 

EB 
ᐅᐊᖕᓇᖅᐸᓯᐊᓂ ᕿᑭᖅᑖᓘᑉ 

4 11 54 54 33 -4 19 

ᑲᑎᓪᓗᒋᑦ 426 532 541 -81 573 494 513 

* 2008-ᖑᑎᓪᓗᒍ ᓈᓴᖅᑕᐅᖃᑕᐅᓯᒪᔪᑦ ᐊᓪᓚᖑᐊᑦ ᐊᔪᖅᓯᓯᒪᓚᐅᖅᑐᑦ ᓯᑯᒥ ᒥᑦᑎᒪᑕᓕᖕᒥ 

** 2006-2010- ᑐᑭᖃᖅᑐᖅ ᐱᖃᓯᐅᔾᔭᐅᓇᑎᒃ 2008-ᒥ ᐊᓪᓚᖑᐊᑦ ᐊᔪᖅᓯᓯᒪᓚᐅᖅᑐᑦ ᓯᑯᒥ ᒥᑦᑎᒪᑕᓕᖕᒥ 

 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᓯᑯᒥ ᐊᔪᖅᓯᓯᒪᓚᐅᖅᑐᑦ ᑕᓯᐅᔭᖅᒥ ᑲᖏᖅᓱᐊᕐᔪᖕᒥ 2008-ᒥ ᓈᓴᖅᑕᐅᖃᑕᐅᓚᐅᖅᑐᑦ 
ᐊᖑᓇᓱᒃᑕᐅᖃᑕᐅᔪᑎᑐᑦ 622-ᓂᒃ ᐊᓪᓚᖑᐊᓂᒃ (ᐱᓗᐊᖅᑐᒥᒃ ᐊᕐᓇᓪᓗᐃᑦ ᐊᒻᒪᓗ ᐊᒡᓕᐊᖏᑦ) ᐊᒻᒪᓗ 
ᖃᐅᔨᒪᔭᐅᓪᓗᑎᒃ ᐱᐅᓱᑐᖃᕐᒥᒍᑦ ᑐᖁᕋᖅᓯᒪᓂᖏᓐᓂᒃ. ᐊᔪᓕᖅᓯᒪᔪᖃᖅᑎᓪᓗᒍ ᓯᑯᒥ ᑕᐃᒫᑎᒋᐊᓗᒃ 
ᐊᑐᕋᔪᖏᑦᑐᒻᒪᕆᐊᓘᕗᖅ, ᐊᑕᐅᓰᐊᖅᑕᐅᓯᒪᑐᐃᓐᓇᖅᑐᒥᒃ ᐊᓯᐊᓂᒃ ᑕᐃᒪᐃᑦᑐᕕᓂᐅᔪᒥᒃ 
ᖃᐅᔨᔭᐅᔪᖃᖅᓯᒪᕗᖅ ᑕᐃᔅᓱᒪᓂ 1900-ᖏᓐᓂ ᐊᕐᕋᒍᓂ ᐊᑐᓚᐅᖅᑐᓂ ᓄᓇᕗᒻᒥ (ᑎᑎᕋᖅᑕᖏᑦ 
Heide-Jørgensen ᐃᓚᖏᓪᓗ 2002); ᑕᒪᓐᓇ ᐊᔪᓕᖅᓯᒪᔪᖃᕐᓂᖅ ᐊᑕᐅᓰᑦᑎᐊᖅᓱᓂ ᐊᑐᖅᓯᒪᔪᖅ 
ᐅᖃᐅᓯᐅᓯᒪᕗᖅ ᑕᐅᕙᓂ ᑕᓯᐅᔭᕐᒥ ᐃᓐᓈᓗᒃ ᑲᖏᖅᓱᐊᕐᔪᐊᓂ. ᐅᑎᒧᑦ ᐊᕐᕋᒍᓄᑦ ᖃᐅᔨᓂᐊᖅᑕᐅᓯᒪᔪᑦ 
ᑕᒪᐃᓐᓂᒃ ᓴᕿᐅᒪᑎᑦᑎᕗᑦ ᖃᓄᐃᖏᓐᓂᖏᓐᓂᒃ ᐊᓪᓚᖑᐊᑦ ᐊᒥᓲᖃᑦᑕᖏᓐᓂᖏᓐᓂᑦ ᑕᐃᒫᒃ 
ᐊᔪᓕᖅᓯᒪᒐᔪᖏᑦᑐᒻᒪᕆᐅᓂᖏᓐᓄᑦ ᑕᐃᒫᑎᒋ.  
  
ᖃᐅᔨᓴᖅᑕᐅᓂᖏᑦ ᐊᒥᐊᒃᑯᖃᑦᑎᐊᖏᓐᓇᕈᓐᓇᕐᓂᖅ ᐊᓪᓚᖑᐊᑦ 
ᐊᖑᓇᓱᒃᑕᐅᖃᑦᑕᕐᓂᖏᓐᓂᒃ 
 
ᐊᐅᔭᑕᒫᖅ ᐊᓪᓚᖑᐊᖃᑦᑕᕐᓂᖏᑦ ᐃᒪᐃᑦ ᐊᑐᓂ ᐃᓱᒪᒋᔭᐅᓚᐅᖅᑐᑦ ᑐᑭᓯᓂᐊᖅᑕᐅᓂᖏᓐᓄᑦ 
ᐊᒥᐊᒃᑯᖃᑦᑎᐊᕈᓐᓇᕐᓂᖏᑦ ᐊᖑᓇᓱᒃᑕᐅᖃᑦᑕᕐᓂᖏᑦ ᐊᑐᖅᑕᐅᓪᓗᑎᒃ ᖃᐅᔨᒪᔾᔪᑎᑦ ᐱᔾᔪᑎᖃᖅᑐᓂᒃ 
ᐊᒥᓲᓂᖏᓐᓂᒃ, ᐊᑐᓕᖁᔭᓕᐊᒃ ᑲᑎᓪᓗᒋᑦ ᑕᒪᕐᒥᒃ ᐱᑕᖃᖅᑕᐅᔪᒃᓴᐅᓂᖏᑦ, ᒫᓐᓇᐅᔪᖅ ᑰᑕᐃᑦ ᐊᒻᒪ 
ᐱᔭᐅᔪᓐᓇᕐᓂᖏᑦ ᐊᒻᒪᓗ ᐊᖑᓇᓱᒃᑕᐅᓯᒪᑎᒋᓂᖏᑦ ᐊᓂᒍᖅᓯᒪᓕᖅᑐᓂ ᐊᕐᕋᒍᓂ. (ᑕᑯᑎᑦᑎᔾᔪᑦ 4).  
 

ᑰᒐᓇᔫᑉ ᓄᓇᖓᑕ ᐃᒫᓂ 
ᐊᐅᔭᒃᑯᑦ ᐱᑕᖃᕐᓂᖏᑦ ᑕᒫᓂ ᐊᒥᓲᓂᖅᐹᖑᕙᒃᐳᑦ, ᐊᖑᓇᓱᒃᑕᐅᖃᑦᑕᕐᓂᖏᓐᓂ ᒪᓕᒃᓯᒪᑦᑎᐊᖅᑐᑦ 
ᐊᒥᓲᓂᖅᐹᓂᒃ ᐱᑕᖅᑕᐅᖃᑦᑕᖁᔭᐅᔪᓂᒃ ᑖᒃᑯᓇᖓᑦ ᐊᐅᔭᒃᑯᑦ, ᐊᒪᓗ ᑐᑭᓯᓇᖅᓯᓯᒪᔪᑦ ᐅᑎᒧᑦ 
ᖃᐅᔨᓴᖅᑕᐅᓯᒪᔪᓂᒃ ᑕᐃᒃᑯᐊ ᐊᒥᐊᑯᖃᑦᑎᐊᖃᑦᑕᐃᓐᓇᕐᓂᖏᓐᓂᒃ ᐊᖑᓇᓱᒃᑕᐅᓯᒪᔪᓂᒃ.  
 

ᓴᓐᓂᕈᑎᐅᑉ/ᑐᓄᓂᕈᓯᐅᓪᓗ ᐃᒫᓂ 
ᐊᓪᓚᖑᐊᑦ ᐊᒥᓲᑦᑎᐊᖅᐳᑦ, ᐊᖑᓇᓱᒃᑕᐅᖃᑦᑕᕐᓂᖏᑦ ᒫᓐᓇᓵᖅ ᐋᕿᒋᐊᖅᑕᐅᓚᐅᖅᑐᓂᒃ ᐊᑐᓕᖁᔭᐅᔪᓂ 
ᑲᑎᓪᓗᒋᑦ ᐱᔭᐅᖃᑦᑕᖁᔭᐅᔪᓂᒃ ᒪᓕᑦᑎᐊᖅᐳᑦ ᐊᐅᔭᒃᑯᑦ, ᐊᒻᒪᓗ ᐅᑎᒧᑦ ᐊᕐᕋᒍᓂᒃ 
ᖃᐅᔨᓴᖅᑕᐅᓯᒪᓂᖏᓐᓂᒃ ᑐᑭᓯᓇᖅᑐᑦ ᐊᒥᐊᒃᑯᖃᑦᑎᐊᖃᑦᑕᕐᓂᖏᓐᓂᒃ. ᑕᒪᓐᓇ ᐊᔾᔨᒋᖏᒻᒥᔭᖓᑦ 
ᐅᖃᐅᓯᐅᓚᐅᖅᓯᒪᔪᓂ 2010-ᒥ ᑕᐃᒃᑯᐊ ᓄᑖᑦ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᐊᑐᐃᓐᓇᐅᓕᕐᒪᑕ 
ᐊᒻᒪᓗ ᐊᕕᒃᑐᐃᔾᔪᑏᑦ ᐆᒃᑐᕋᐅᑏᑦ ᓱᓕ ᓴᓇᔭᐅᓯᒪᓚᐅᖏᒻᒪᑕ.  
 

ᑕᓯᐅᔭᖅ ᐃᓐᓈᓗᒃ ᑲᖏᖅᓱᐊᕐᔪᐊᓂ 
ᐊᓪᓚᖑᐊᑦ ᐊᒥᓲᑦᑎᐊᖅᑐᑦ ᐊᖑᓇᓱᒃᑕᐅᖃᑦᑕᕐᓂᖏᓪᓗ ᐊᑐᓕᖁᔭᐅᔪᓂ ᑲᑎᓪᓗᒋᑦ ᐱᔭᐅᖃᑦᑕᖁᔭᐅᔪᓂᒃ 
ᒪᓕᑦᑎᐊᖅᐳᑦ ᑕᐃᒪᖓᑦ 2006-ᒥᑦ 2010-ᒧᑦ. ᐃᓱᒪᒋᓗᒋᑦ ᐅᑎᒧᑦ ᐊᕐᕋᒍᓂᒃ ᐊᒻᒪᓗ 
ᖃᐅᔨᓴᖅᑕᐅᓯᒪᓂᖏᓐᓂᒃ ᑐᑭᓯᓇᖅᑐᑦ ᑕᐃᒃᑯᐊ ᐊᒥᐊᑯᖃᑦᑎᐊᖃᑦᑕᐃᓐᓇᕐᓂᖏᓐᓂᒃ 
ᐊᖑᓇᓱᒃᑕᐅᓯᒪᔪᓂᒃ. 
 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᑲᓇᖕᓇᖅᐸᓯᐊᓂᒃ ᕿᑭᖅᑖᓘᑉ 
ᐊᓪᓚᖑᐊᑦ ᐊᒥᓲᑦᑎᐊᖅᑐᑦ ᐊᒻᒪᓗ ᑐᑭᓯᓇᖅᑐᑦ ᐅᑎᒧᑦ ᐊᕐᕋᒍᓄᑦ ᖃᐅᔨᓴᖅᑕᐅᓯᒪᔪᑦ ᑐᑭᓯᓇᖅᑐᑦ 
ᐊᖑᓇᓱᒃᑕᐅᖃᑦᑕᕐᓂᖏᓐᓂᒃ ᐊᒥᐊᒃᑯᔭᐅᓯᒪᑦᑎᐊᖃᑦᑕᖅᑐᑦ. ᑕᒪᓐᓇᓕ ᐊᔾᔨᒋᖏᒻᒥᔮᖓᑦ ᓯᕗᓂᐊᒍᑦ 
ᐅᖃᐅᓯᐅᓚᐅᖅᑐᑦ ᐊᕕᒃᑐᐃᔾᔪᑎᓂᒃ ᐆᒃᑐᕋᐅᑏᑦ ᓱᓕ ᓴᓇᔭᐅᓯᒪᓚᐅᖏᒻᒪᑦ.  
 

ᑕᓪᓗᕈᑎᑉ ᐃᒪᖓ, ᑕᓯᐅᔭᕐᔪᐊᕐᒥ ᐅᐊᖕᓇᖓᑕᓂ ᑕᓪᓗᕈᑎᑉ ᐊᒻᒪᓗ ᐊᑯᑭᑐᐃᓪᓗ 
ᕿᑭᖅᑖᓘᑉᓗ ᑕᓯᐅᔭᕐᔪᐊᖓ 

ᐊᖑᓇᓱᒃᑕᐅᖃᑦᑕᕐᓂᖏᑦ ᐃᒪᕐᓂ ᑕᒪᒃᑯᓇᖓᑦ ᐃᓱᒪᒋᔭᐅᓯᒪᔪᑦ ᓇᒻᒫᓈᖅᑕᐅᖃᑦᑕᕌᖓᒥᒃ ᑭᓯᐊᓂ 
ᐱᔭᐅᖃᑦᑕᓲᖑᓂᖏᓐᓂᒃ, ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᖏᒻᒪᑕ, ᐊᒻᒪᓗ ᑲᑎᓪᓗᒋᑦ ᑕᒪᕐᒥᒃ 
ᐱᑕᖅᑕᐅᖃᑦᑕᖁᔭᐅᔪᑦ ᓱᓕ ᓇᓚᐅᑖᖅᑕᐅᓯᒪᓇᑎᒃ. ᐃᓚᒌᖕᒪᖔᑕ ᑕᓪᓗᕈᑎᑉ ᐃᒫᓃᓲᑦ ᐊᓯᖏᓐᓄᑦ 
ᐃᒪᕐᒥᐅᑕᐅᕙᒃᑐᓄᑦ ᐊᐅᔭᒃᑯᑦ ᖃᐅᔨᒪᔭᐅᖏᑦᑐᑦ. ᑕᐃᒃᑯᐊᓕ ᐊᓪᓚᖑᐊᑦ ᐱᑕᖃᕆᕗᑦ ᑕᓯᐅᔭᕐᔪᐊᕐᒥ 
ᑕᓪᓗᕈᑎᐅᑉ ᐅᐊᖕᓇᖓᓂ ᐊᒻᒪᓗ ᐃᓚᒋᖏᑕᖏᑦ ᑕᐃᒃᑯᓄᖓ ᑰᒐᓇᔫᑉ ᐃᒫᓃᑦᑐᓄᑦ, ᐊᔾᔨᒋᖏᒻᒪᒋᑦ 
ᑕᐃᒃᑯᓇᖓᑦ; ᑖᒃᑯᐊ ᐊᓪᓚᖑᐊᑦ ᐊᖑᓇᓱᒃᑕᐅᓯᒪᕙᒃᐳᑦ ᐊᐅᓱᐃᑦᑐᖅᒥᐅᓄᑦ. ᐊᒻᒪᑕᐅᖅ, ᐊᓪᓚᖑᐊᑦ 
ᐱᑕᖃᓲᑦ ᐊᑯᑭᑦᑐᐃᑦ ᕿᑭᖅᑖᓘᐃᓪᓗ ᐊᑯᓐᓂᖏᓐᓂᒃ ᐱᑕᖃᖅᑐᑦ ᐊᖑᓇᓱᒃᑕᐅᓲᖑᖕᒥᔪᑦ ᐊᑯᑭᑦᑐᕐᒥᐅᓄᑦ. 
ᖃᐅᔨᒪᔭᐅᑦᑎᐊᖏᓗᐊᖅᐳᑦ ᐃᓚᒌᖕᒪᖔᑕ ᑕᐃᒃᑯᐊ ᐊᓪᓚᖑᐊᑦ ᑕᓯᐅᔭᕐᔪᐊᕐᒥ ᐅᐊᖕᓇᖓᓂ ᑕᓪᓗᕈᑎᑉ 
ᐃᒫᓃᑦᑐᑦ ᐊᒻᒪᓗ ᐊᑯᑭᑦᑐᐃᑦ ᕿᑭᖅᑕᓘᐃᓪᓗ ᐊᑯᓂᖏᓐᓂ ᑕᓯᐅᔭᕐᔪᐊᕐᒥᒃ ᑕᐅᕗᖓ ᓴᓐᕈᑎᐅᑉ ᐃᒪᖓ 
ᐃᑭᖅᐸᓯᐅᔭᖓᓄᑦ. ᐊᒻᒪᓗ ᑕᐅᕙᓂ ᐊᓪᓚᖑᐊᓄᑦ ᐊᑯᑭᑦᑐᕐᓂ.  

 
ᕼᐊᑦᓴᓐ ᐲᑉ ᐅᐊᖕᓇᖓᓂ ᑕᓯᐅᔭᕐᔪᐊᕐᒥ 

ᓄᑖᓂᒃ ᖃᐅᔨᒪᔾᔪᑎᒃᓴᖃᖏᓐᓂᕐᒧᑦ, ᐅᖃᐅᓯᐅᓚᐅᖅᓯᒪᔪᑦ 2010-ᒥ ᖃᐅᔨᓂᐊᖅᑕᐅᒃᑲᓐᓂᓚᐅᖏᑦᑐᑦ. 
ᓯᕗᓂᐊᓂ ᐅᖃᐅᓯᐅᖃᑦᑕᓚᐅᖅᓯᒪᔪᑦ ᐊᖑᓇᓱᒃᑕᐅᖃᑦᑕᕐᓂᖏᑦ ᐊᒥᐊᑯᖃᑦᑕᖏᓗᐊᕐᓂᖏᓐᓂᒃ, 
ᐅᖓᑕᐅᔾᔨᓯᒪᓂᖏᓐᓄᑦ ᐊᑐᓕᖁᔭᓕᐊᓂᒃ ᑲᑎᓪᓗᒋᑦ ᐱᑕᖃᖅᑕᐅᖃᑦᑕᖁᔭᐅᔪᓂᒃ.  
 
ᓇᑭᖔᕐᓂᖏᑦ ᓇᓗᓇᕈᑏᑦ 
 
 ᓯᕗᓪᓕᖅᐹᒥᒃ ᐅᖃᖃᑎᒌᔭᐅᓂᖏᓐᓂᒃ ᐃᓄᐃᑦ ᐊᖑᓇᓱᒃᑑᑦ ᕿᑭᖅᑕᕐᔪᐊᕐᒥ ᐃᓱᒪᓇᖅᑐᑦ ᐊᐅᔭᒃᑯᑦ 

ᐱᑕᖃᖃᑦᑕᖅᑐᑦ Home Bay-ᒥ ᐃᒪᕐᓂ ᐃᓱᒪᒋᔭᐅᖁᔭᐅᓪᓗᑎᒃ ᐃᖕᒥᒃᑰᖓᓂᖅ; ᖃᐅᔨᓴᖅᑕᐅᓯᒪᔪᓂ 
ᑐᑭᓯᔭᐅᓯᒪᖏᑦᑐᑦ ᓱᓕ ᑕᒫᓂ ᑕᐃᒪᐃᓪᓕᖓᒻᒪᕆᖕᒪᖔᑕ.  

 
 ᐊᑐᓕᖅᑎᑕᐅᓂᖏᑦ ᓄᑖᑦ ᐆᒫᔪᐃᑦ ᐊᒥᓲᓂᖏᑦ ᐃᓚᖓᖅᑕᐅᓯᒪᓇᔭᖑᐊᖅᑐᓂᒃ 

ᐊᖑᓇᓱᒃᑕᐅᖃᑦᑕᕐᓂᖏᓐᓂᒃ ᐱᑐᖃᒻᒪᕆᖕᓂᒃ ᖃᐅᔨᓴᖅᑕᐅᓯᒪᔪᒥᒃ ᐊᑐᖅᑕᐅᔪᒪᖏᒻᒪᑕ, 
ᐃᓚᖏᓐᓂᓗᓐᓃᑦ ᓇᓗᓇᕈᑕᐅᑐᐃᓐᓇᖃᑦᑕᕐᒪᑕ; ᓄᑖᓂᒃ ᓈᓴᐃᔪᖃᕈᓐᓇᖏᑲᓚᐅᖅᑎᓪᓗᒋᑦ, 
ᐊᒥᓱᕈᖅᓯᐊᕆᔭᐅᔭᕆᐊᖃᕋᔭᖅᐳᑦ ᐃᒪᓐᓇᑎᒋᑦ ᒥᑭᒡᓕᕚᓪᓕᖅᑎᑕᐅᓯᒪᓗᑎᒃ 1.0-ᒥᒃ 0.5-ᒧᑦ. 

 
 
ᐃᓱᐊᓂ ᑐᑭᑖᕈᑏᑦ 
 
ᒪᓕᒃᑕᐅᓪᓗᑎᒃ ᖃᐅᔨᒪᔾᔪᑏᑦ ᐊᑐᐃᓐᓇᐅᔪᑦ ᑕᐃᒪᖓᑦ 2006 - 2010, ᓄᑖᓂᒃ ᐃᓱᒫᓘᒋᔭᖃᖏᑦᑐᖅ 
ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᔾᔪᑎᖃᖅᑐᓂᒃ ᐊᒥᐊᒃᑯᔭᐅᓯᒪᑦᑎᐊᕆᐊᖃᕐᓂᖏᓐᓂᒃ ᐊᓪᓚᖑᐊᓂᒃ 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᐊᖑᓇᓱᒃᑕᐅᕙᒃᑐᑦ ᐊᐅᔭᒃᑯᑦ ᐅᑯᓇᓂ ᐃᒪᕐᓃᖃᑦᑕᖅᑐᓂᒃ: ᑰᒐᓇᔫᑉ ᓄᓈᑕ ᐃᒫᓂ, 
ᓴᓐᓂᕈᑎᐅᑉ/ᑐᓄᓂᕈᓯᐅᓪᓗ ᐃᒫᓂ, ᑕᓯᐅᔭᖅᒥ ᐃᓐᓈᖢᖕᒥ ᑲᖏᖅᓱᐊᕐᔪᐊᓂ, ᐊᒻᒪᓗ ᑲᓇᖕᓇᖅᐸᓯᐊᓂ 
ᕿᑭᖅᑖᓘᑉ ᐃᒫᓂ.  
 
ᓴᐳᓐᓂᐊᖅᑕᐅᓯᒪᔭᕆᐊᖃᓂᖏᓐᓄᑦ ᐃᓱᒪᓘᑕᐅᔪᑦ ᓇᓗᓇᐃᖅᑕᐅᓯᒪᓕᖅᑐᑦ ᐅᐊᖕᓇᖅᐸᓯᐊᓂ ᕼᐊᑦᓴᑉ ᐱᑉ 
ᑕᓯᐅᔭᕐᔪᐊᖓᓂ, ᐊᖑᓇᓱᒃᑕᐅᖃᑦᑕᕐᓂᖏᑦ ᐃᓱᒪᒋᔭᐅᒐᒥᒃ ᐊᒥᐊᒃᑯᖃᑦᑕᖏᓗᐊᕐᓂᖏᓐᓂᒃ, 
ᓄᓈᖅᑕᐅᓯᒪᖃᑦᑕᕐᓂᖏᓐᓄᑦ ᐊᒥᓲᓂᖅᓴᐃᑦ ᐅᖓᑕᐅᔾᔨᓯᒪᔪᑦ ᐊᑐᓕᖁᔭᓕᐊᓂᒃ ᑲᑎᓪᓗᒋᑦ 
ᐱᑕᖅᑕᐅᖃᑦᑕᖁᔭᐅᔪᓂᒃ.  

 
ᐊᒥᒐᓗᐊᕐᓂᖏᓐᓄᑦ ᖃᐅᔨᒪᔾᔪᑏᑦ ᐱᔾᔪᑎᖃᖅᑐᑦ ᐊᓪᓚᖑᐊᓂᒃ ᑕᓪᓗᕈᑎᑉ ᐃᒫᓂ, ᑕᓯᐅᔭᕐᔪᐊᕐᒥ 
ᑕᓪᓗᕈᑎᑉ ᐅᐊᖕᓇᖓᓂᒃ ᐊᒻᒪᓗ ᐊᑯᑭᑦᑐᐃᓪᓗ ᕿᑭᖅᑖᓘᓪᓗ ᐊᑯᓐᓂᖏᓐᓂᒃ ᐃᒪᕐᓂ, ᑖᒃᑯᐊ 
ᐊᒥᐊᒃᑯᔭᐅᓯᒪᑦᑎᐊᖃᑦᑕᕐᒪᖔᑦᑕ ᐊᖑᓇᓱᒃᑕᐅᖃᑦᑕᖅᑐᓂᒃ ᖃᐅᔨᓴᖅᑕᐅᓯᒪᖏᓚᑦ.  
 
ᖃᐅᔨᓴᖅᑕᐅᓯᒪᔪᓂᖔᖅᑐᑦ ᐅᖃᐅᔾᔨᒋᐊᖅᑏᑦ ᑖᒃᑯᐊ ᐅᓂᑳᓕᐊᖏᑦ ᒪᓕᒃᓯᒪᕗᑦ ᑐᖓᕕᖃᖅᓱᑎᒃ 
ᐱᐅᓂᖅᐹᒥᒃ ᖃᐅᔨᓴᖅᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᓂᒃ ᐊᑐᐃᓐᓇᐅᔪᓂᒃ ᐊᒻᒪᓗ ᐊᑐᖅᑕᐅᔪᓐᓇᖅᓱᑎᒃ 
ᐃᖃᓗᓕᕆᔨᔪᕐᐊᒃᑯᑦ CITES-ᑯᑎᒍᑦ ᖃᐅᔨᓴᖅᑏᑦ ᐊᐅᓚᑦᑎᔨᖏᓐᓄᑦ ᑐᓂᔭᐅᔪᓐᓇᖃᑦᑕᕐᓂᖏᓐᓄᑦ 
ᐊᓪᓚᖑᐊᕈᓐᓇᐅᑏᑦ ᐊᖑᓇᓱᒃᑕᐅᓂᖏᓐᓄᑦ ᑲᓇᑕᒥ ᐃᒪᖁᑎᒋᔭᐅᔪᓂ.  
 
 
ᐊᓯᖏᑦ ᐃᓱᒪᒃᓴᖅᓯᐅᕈᑏᑦ 
 
 ᑕᒪᐃᓐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᓴᓇᔭᐅᓯᒪᔭᕆᐊᖃᖅᐅᑦ ᐊᑐᓕᖅᑎᑕᐅᓗᑎᒡᓗ 

ᐅᔾᔨᖅᑐᑦᑎᐊᕐᓂᕐᒧᑦ ᑲᓇᑕᒥ ᐊᓪᓚᖑᐊᓂᒃ ᐊᖑᓇᓱᖃᑦᑕᕐᓂᖅ ᐊᒥᐊᒃᑯᓯᒪᑦᑎᐊᖃᑦᑕᐃᓐᓇᕐᓂᐊᖅᑐᓂᒃ.  
o ᐱᓗᐊᖅᑐᒥᒃ, ᓈᒪᑦᑐᒥᒃ ᖃᐅᔨᒪᕙᓪᓕᐊᖏᓐᓇᕈᑎᖃᕆᐊᖃᖅᑐᑦ ᐊᒻᒪᓗ 

ᒪᓕᒃᐸᓪᓕᐊᖏᓐᓇᕈᑎᖃᕐᓗᑎᒃ ᐊᑐᕋᔭᖅᑐᓂᒃ ᐊᓪᓚᖑᐊᑦ ᑑᒐᖏᑦ ᖃᐅᔨᒪᔭᐅᖃᑦᑕᕐᓂᐊᖅᑐᑦ, 
ᑕᐃᒃᑯᐊ ᑐᒑᖏᑦ ᓇᓗᓇᖃᑦᑕᕐᓂᐊᖏᒻᒪᑕ ᐱᔭᐅᓂᑰᓂᕕᓂᖏᓐᓂᒃ ᐊᐅᔭᒃᑯᑦ 
ᐊᓪᓚᖑᐊᖅᑕᐅᓯᒪᔪᓂᒃ.  

o ᐊᓪᓚᖑᐊᓄᑦ ᑰᑕᐃᑦ ᐱᑕᖅᑕᐅᔪᓐᓇᖅᑎᒋᓂᖏᑦ ᐊᕕᒃᑐᖅᑕᐅᓯᒪᖃᑦᑕᖅᐳᑦ ᐊᐅᓚᑕᐅᓪᓗᑎᒡ 
ᐊᐅᔭᒃᑯᑦ ᑭᓯᓂᐊ ᐱᑕᖃᕐᓂᖏᓐᓂᒃ ᐊᑐᖅᓱᑎᒃ (ᐊᑐᓂ ᓄᓇᓕᖕᒥᐅᑕᐃᑦ 
ᐊᑐᖅᑕᐅᖏᖔᖅᓱᑎᒃ) ᐊᒻᒪᓗ ᐊᑐᓕᖁᔭᓕᐊᓂᒃ ᑲᑎᓪᓗᒋᑦ ᑕᒪᕐᒥᒃ ᐱᔭᐅᖃᑦᑕᖁᔭᐅᔪᓂᒃ, 
ᑕᐃᒪᐃᓕᖓᑦᑎᐊᖃᑦᑕᕈᑎᒡᓗ ᓄᖑᓐᓂᐊᖅᑐᔮᖏᑦᑐᑦ ᐊᒥᓲᓂᖏᑦ.  

 ᓯᕗᓪᓕᖅᐹᑦᑎᐊᑦ ᖃᓄᐃᓕᐅᖅᑐᖃᓚᐅᖏᑦᑎᓪᓗᒍ ᖃᐅᔨᒪᔭᐅᔪᑦ, ᐃᓚᖃᖅᓱᑎᒃ ᐊᒥᓲᓂᖏᓐᓂᒃ 
ᐊᒻᒪᓗ ᓇᓃᖃᑕᕐᓂᖏᑦ, ᐱᔭᐅᓯᒪᔭᕆᐊᖃᖅᐳᑦ ᐊᓪᓚᖑᐊᓕᕆᓂᕐᒧᑦ ᑕᒫᓂ ᑕᓯᐅᔭᕐᔪᐊᕐᒥ ᑕᓪᓗᕈᑎᑉ 
ᐅᐊᖕᓇᖓᓂ, ᒫᓐᓇᐅᔪᖅ ᐊᖑᓇᓱᒃᑕᐅᖃᑦᑕᕋᒥᒃ ᓄᓇᓕᖕᒥᐅᑕᓄᑦ ᐊᐅᓱᐃᑦᑐᕐᒥ.  

 
 ᖃᐅᔨᓴᖅᑕᐅᓯᒪᔪᓂᒃ ᓈᓴᖅᑕᐅᓯᒪᔪᑦ ᐊᒻᒪᓗ ᑲᑎᖅᓱᖅᑕᐅᓂᖏᑦ ᐊᓯᒃᑲᓐᓂᖏᑦ ᖃᐅᔨᒪᔭᐅᔪᑦ (ᓲᕐᓗ 

ᐃᓄᐃᑦ ᖃᐅᔨᒪᔭᑐᖃᖏᑦ) ᐊᑐᖅᑕᐅᓂᖅᓴᐅᖃᑦᑕᕆᐊᖃᕐᓂᐊᖅᑐᑦ ᓱᓕᔪᓐᓇᕐᓂᖅᓴᐅᖃᑦᑕᕐᓂᐊᒪᑕ 
ᐊᑐᓕᖁᔭᓕᐊᖑᓯᒪᔪᑦ ᑲᑎᓪᓗᒋᑦ ᑕᒪᕐᒥᒃ ᐱᔭᐅᔪᓐᓇᖁᔭᐅᔪᑦ, ᐊᒻᒪᓗ ᑐᑭᓯᔭᐅᑦᑎᐊᖃᑦᑕᕐᓂᐊᕐᒪᑕ 
ᓇᓃᖄᑦᑕᕐᖏᑦ ᐊᐅᔭᒃᑯᑦ.  



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᑐᑭᓯᓂᐊᕐᕕᐅᓯᒪᔪᑦ 
 
ᑕᒃᑯᐊ ᖃᐅᔨᓴᖅᑎᓂᒃ ᐅᖃᐅᔾᔨᒋᐊᖅᓯᔾᔪᑏᑦ ᐅᓂᒃᑳᓕᐊᑦ ᓴᓇᔭᐅᓯᒪᔪᑦ ᐃᖃᓗᓕᕆᔨᕐᔪᐊᒃᑯᓐᓄᑦ 
ᑕᕆᐅᕐᒥᐅᑕᓕᕆᔨᒃᑯᓄᓪᓗ ᑲᓇᑕᒥ, ᑲᓇᑕᒥ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑏᑦ ᐃᖃᓇᐃᔭᕐᕕᖓᓐᓂᒃ, 
ᑲᓇᑕᓕᒫᒥ ᑕᕆᐅᕐᒥᐅᑕᐃᑦ ᐆᒫᔪᐃᑦ ᐱᓕᕆᐊᖑᓂᖏᓐᓂᒃ ᑲᑎᒪᔨᕋᓛᓄᑦ ᐅᖃᐅᔾᔨᒋᐊᖅᑏᑦ 
ᑲᑎᒪᓂᕆᓚᐅᖅᑕᖓᓐᓂᒃ ᐊᒃᑐᐱᕆ 17-21, 2011-ᒥ. ᐊᓯᖏᑦ ᐅᖃᓕᒫᒐᓕᐊᑦ ᑖᒃᑯᓇᖓᑦ 
ᐱᓕᕆᐊᖑᓯᒪᔪᓂᒃ ᓴᕿᑎᑕᐅᓂᐊᕐᒥᔪᑦ ᐊᑐᐃᓐᓇᐅᓕᑐᐊᕈᑎᒃ DFO-ᑯᑦ ᐃᖃᓗᓕᕆᔨᕐᔪᐸᒃᑯᑦ 
ᐅᖃᐅᔾᔨᒌᐊᖅᑎᑦ ᖃᐅᔨᓴᖅᑎᖏᓐᓂᒃ ᓴᕿᑎᑕᐅᖃᑦᑕᖅᑐᓂᒃ ᐅᕙᖓᑦ ᑎᑭᓴᒐᒃᓴᐅᔪᒫᖅᑐᒃ 
http://www.dfo-mpo.gc.ca/csas-sccs/index-eng.htm.  
 
Asselin ᐋᓴᓕᓐ, N.C. ᐊᒻᒪᓗ  Richard ᕆᑦᓱᑦ, P.R. 2011. Results of narwhal (Monodon 

monoceros) aerial surveys in Admiralty Inlet, August 2010. DFO Can. Sci. Advis. 
Sec. Res. Doc. 2011/065 iv + 26 p.  

Dietz ᑕᐃᑦᔅ , R., Heide-Jørgensen ᕼᐊᐃᑎ-ᔪᐊᒐᓐᓴᓐ, M-P, Richard ᕆᑦᓱᑦ , P., Orr ᐅᐊ , J., 
Laidre ᓚᐃᑎ, K., Schmidt ᓯᒥᑦ, H.C. 2008. Movements of narwhals (Monodon 
monoceros) from Admiralty Inlet monitored by satellite telemetry. Polar Biology 
31:1295-1306. 

DFO ᐃᖃᓗᓕᕆᔨᕐᔪᐊᒃᑯᑦ. 2008. Total allowable harvest  recommendations for Nunavut 
narwhal and beluga populations. DFO Can. Sci. Advis. Sec. Sci. Advis. Rep. 
2008/035. 

DFO ᐃᖃᓗᓕᕆᔨᕐᔪᐊᒃᑯᑦ. 2010a. Stock definition of Belugas and Narwhals in Nunavut. 
DFO Can. Sci. Advis. Sec. Sci. Advis. Rep. 2009/079. 

DFO ᐃᖃᓗᓕᕆᔨᕐᔪᐊᒃᑯᑦ. 2010b. Survey index of the northern Hudson Bay narwhal stock, 
August 2008. DFO Can. Sci. Advis. Sec. Sci. Advis. Rep. 2009/082. 

DFO ᐃᖃᓗᓕᕆᔨᕐᔪᐊᒃᑯᑦ. 2011. Advice regarding the genetic structure of Canadian 
narwhal (Monodon monoceros). DFO Can. Sci. Advis. Sec. Sci. Advis. Rep. 
2011/021. 

DFO ᐃᖃᓗᓕᕆᔨᕐᔪᐊᒃᑯᑦ. 2012. 2006-2010 Harvest attributions for Baffin Bay narwhal. 
DFO Can. Sci. Resp. 2011/012.  

Heide-Jørgensen ᕼᐊᐃᑎ-ᔪᐊᒐᓐᓴᓐ, M.P., P. Richard ᕆᑦᓱᑦ, M. Ramsay ᕌᒻᓯ, ᐊᒻᒪᓗ S. 
Ageeagok ᐊᕿᐊᕈᖅ. 2002. Three recent ice entrapments of Arctic cetaceans in 
West Greenland and the eastern Canadian High Arctic. In: Belugas in the North 
Atlantic and Russian Arctic, pp. 143-148. Ed. by: M.P. Heide-Jørgensen and Ǿ. 
Wiig. NAMMCO Scientific Publications Vol. 4. Tromsø. 270 pp. 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

Furgal Fᐆᒍᓪ, C. ᐊᒻᒪᓗ Laing ᓚᐃᖕ, R. 2012. A synthesis and critical review of the 
Traditional Ecological Knowledge literature on narwhal (Monodon monoceros) in 
the eastern Canadian Arctic. DFO Can. Sci. Advis. Sec. Sci. Res. Doc. 2011/131. 

Innes ᐃᓂᔅ, S., Heide-Jørgensen ᕼᐊᐃᑎ-ᔪᐊᒐᓐᓴᓐ, M.P., Laake ᓛᑭ, J.L., Laidre ᓚᐃᑎ, K.L., 
Cleator ᑭᓖᑐ, H.J., Richard ᕆᑦᓱᑦ, P. ᐊᒻᒪᓗ Stewart ᔅᑑᕗᑦ, R.E.A. 2002. Surveys of 
belugas and narwhals in the Canadian High Arctic in 1996. NAMMCO Sci. Publ. 
4:169-190. 

JCNB. 2009. Report of the Eleventh Meeting of the Canada/Greenland Joint 
Commission on Conservation and Management of Narwhal and Beluga. 105 pp. 

Richard ᕆᑦᓱᑦ, P.R. 2010. Stock definition of belugas and narwhals in Nunavut. DFO 
Can. Sci. Advis. Sec. Res. Doc. 2010/022. iv + 14 p. 

Richard ᕆᑦᓱ, P.R., Laake ᓛᑭ, J.L., Hobbs ᕼᐊᑉᔅ, R.C., Heide-Jørgensen ᕼᐊᐃᑎ-ᔪᐊᒐᓐᓴᓐ, 
M.P., Asselin ᐋᓯᓕᓐ, N.C., ᐊᒻᒪᓗ Cleator   4ᒃᓖᑐᕐ, H. 2010. Baffin Bay Narwhal 
Population Distribution and Numbers: Aerial Surveys in the Canadian High Arctic, 
2002-04. Arctic 63:85-99. 

Richard ᕆᑦᓱᑦ, P.R. 2011. Allocation model for landed catches from Baffin Bay narwhal 
stocks. DFO Can. Sci. Advis. Sec. Res. Doc. 2011/056. iv + 27 p. 

White Wᐊᐃᑦ, A. 2012. A synthesis of narwhal (Monodon monoceros) scientific advice 
and Inuit knowledge collected during Nunavut community consultations (May 25-
31, 2011). DFO Can. Sci. Advis. Sec. Sci. Res. Doc. 2012/001. 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᑎᑎᖃᑦ ᐃᓚᒃᑲᓐᓂᖏᑦ 
ᑕᑯᑎᑦᑎᔾᔪᑦ 4. ᑐᑭᓕᐅᖅᑕᐅᓯᒪᓂᖏᑦ ᐊᑐᐃᓐᓇᐅᔪᑦ ᖃᐅᔨᒪᔾᔪᑏᑦ ᑲᓇᑕᒥ ᐊᓪᓚᖑᐊᓂᒃ ᐊᐅᔭᒃᑯᑦ.  
 

ᐊᐅᔭᒃᑯᑦ ᐱᑕᖃᕐᓂᖏᑦ  ᑭᖑᓪᓕᕐᒥ 
ᖃᐅᔨᓴᖅᑕᑦ 

ᐊᒥᓲᓂᖏᑦ  
ᖃᐅᔨᓴᖅᑎᑦ 
ᐅᖃᐅᓯᖏᑦ 
ᐊᖑᔭᐅᔪᓐᓇ

- 
ᕐᓂᖏᓐ 1 

ᒪᓐᓇᐅᔪᖅ ᑰᑕᖏᑦ 
ᐊᒻᒪᓗ/ᐅᕝᕙᓗᓐᓃᑦ 
ᐊᖑᓇᓱᒃᑕᐅᖃᑦᑕᕐ- 

ᓂᖏᑦ2 

ᒫᓐᓇᒥ 
ᐊᕐᕋᒍᑕᒫᖅ 

ᐊᓪᓚᖑᐊᖅᑕᐅᔪᑦ: 
2006-ᒥ-2010-
ᒧᑦ (ᑲᑎᓪᓗᒋᑦ 
ᑕᒪᕐᒥᒃ ᓄᓇᓖᑦ) 

ᐊᖑᓇᓱᒃᑕᐅᓂᕐᒧᑦ 
ᐆᒃᑐᕋᑕᐅᑎᓂᒃ 
ᑐᑭᑖᕈᑕᐅᔪᑦ3 

ᑰᒐᓇᔫᑉ ᓄᓇᖓᑕ ᐃᒫᓂᒃ 
 

1996 45,358 
(SE=15875; 
CV=25%) 

 

PBR1 = 
681 

TALC1 = 
532 

ᐃᒡᓗᓕᒃ (25) 
ᑯᒑᕐᔪᒃ (45) 
ᑕᓗᕐᔪᐊᑦ (15) 
ᐅᖅᓱᖅᑑᖅ (15) 
ᖃᐅᓱᐃᑦᑐᖅ (32) 
ᓴᓂᕋᔭᒃ (10) 

2006 – 136 
2007 – 51 
2008 – 48 
2009 – 60 
2010 – 58 

ᐊᒥᐊᒃᑯᖃᑦᑎᐊᖅᑐᑦ 

ᓴᓐᓂᕈᑎᑉ ᑐᓄᓂᕈᓯᑉᓗ 
ᐃᒫᓂ 

 

2010 18,049 
(CI=11,613-
28,053; 
CV=23%) 

PBR1 = 
299 

TALC1 = 
233 

ᐃᒃᐱᐊᕐᔪᒃ (130) 2006 – 130 
2007 – 127 
2008 – 132 
2009 – 129 
2010 – 128 

ᐊᒥᐊᒃᑯᖃᑦᑎᐊᖅᑐᑦ 

ᑕᓯᐅᔭᖅ ᐃᓐᓈᓗᐊ 
ᑲᖏᖅᓱᐊᕐᔫᑉ 

 

2004 20,225 
(SE=7285; 
CV=36%) 

PBR1 = 
301 

TALC1 = 
236 

ᒥᑦᑎᒪᑕᓕᒃ (130) 2006 – 88 
2007 – 65 
2008 – 704 

2009 – 44 
2010 – 62 

ᐊᒥᐊᒃᑯᖃᑦᑎᐊᖅᑐᑦ 

ᑲᓇᖕᓇᖓᓂ ᕿᑭᖅᑖᓘᑉ 2003 10,073 
(SE=3123; 
CV=31%) 

PBR1 = 
156 

TALC1 = 
122 

ᕿᑭᖅᑕᕐᔪᐊᖅ (90) 
ᑲᖏᖅᑐᒐᐱᒃ (50) 
ᐃᖃᓗᐃᑦ (10) 
ᐸᖕᓂᖅᑑᖅ (40) 

2006 – 129 
2007 – 134 
2008 – 118 
2009 – 103 
2010 - 167 

ᐊᒥᐊᒃᑯᖃᑦᑎᐊᖅᑐᑦ 

ᐅᐊᖕᓇᖓᓂ ᕼᐊᑦ ᓴᓐᐱ 
ᑕᓯᐅᔭᕐᔪᐊᖅ 

20005 5053 
(SE=2009) 

PBR1 = 73 
TALC1 = 

57 

ᓇᐅᔮᑦ (72) 
ᓴᓪᓕᖅ (10) 

ᐃᒡᓗᓕᒑᕐᔪᒃ (5) 
ᑎᑭᕋᕐᔪᐊᖅ (5) 
ᑲᖏᖅᖠᓂᖅ (10) 
ᑭᖓᐃᑦ (10) 
ᑭᒻᒥᕈᑦ (10) 

2006 – 89 
2007 – 97 
2008 – 30 
2009 – 199 
2010 - 91 

ᐊᑐᖏ 

ᑕᓪᓗᕈᑎᑉ ᐃᒪᖓ, 
ᑕᓯᐅᔭᕐᔪᐊᕐᒥ ᑕᓪᓗᕈᑎᑉ 
ᐅᐊᖕᓇᖓᓂ ᐊᒻᒪᓗ 

ᐊᑯᑭᑐᐃᑦ/ᕿᑭᖅᑖᓘᐃᓪᓗ 
ᐊᑯᓐᓂᖓᓂ 
ᑕᓯᐅᔭᕐᔪᐊᕐᒥ 

ᖃᐅᔨᓂᐊᖅᑕ- 
ᐅᓯᒪᖏᑐᑦ 

ᓱᓕ 

ᖃᐅᔨᒪᔭᐅ
ᖏ 

ᐱᑕᖃᖏ ᐊᐅᓱᐃᑦᑐᖅ (20) 2006 – 21 
2007 – 20 
2008 – 23 
2009 – 5 
2010 - 20 

ᐊᑐᖏ 

1PBR – (ᐆᒪᔪᐃᑦ ᐊᒥᓲᓂᖏᑦ ᐃᓚᖓᖅᑕᐅᓯᓇᔭᖅᑐᑦ ᐊᖑᓇᓱᒃᑕᐅᓂᕐᒥᒃ) ᐱᐅᓯᕆᔭᐅᓲᖑᕗᖅ ᓈᐃᓂᕐᒧᑦ ᑐᑭᑖᕈᑕᐅᓂᐊᖅᑐᓂᒃ 
ᑲᑎᓪᓗᒋᑦ ᑕᒪᕐᒥᒃ ᐱᑕᖅᑕᐅᖁᔭᐅᔪᓂᒃ (TALC) ᑲᑎᓪᓗᒋᑦ ᐆᒪᔪᐃᑦ ᐱᑕᖅᑕᐅᖁᔭᐅᔪᑦ ᓈᓴᖅᑕᐅᕙᒃᑐᑦ ᐃᓱᒪᒋᔭᐅᖄᓚᐅᖅᓱᑎᒃ 
ᐊᖑᓇᓱᒃᑕᐅᓯᒪᔪᓂᒃ ᔭᒐᐃᔭᐅᓯᒪᔪᑦ (LR-ᖑᓂᖃᕼᐅᖅᔪᑦ. TALC-ᑯᑦ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐆᒪᔪᐃᑦ ᖃᐅᔨᓴᐅᓲᑦ 



ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

ᖁᓛᓃᑦᑐᓂᒃ PBR-ᖑᓂᕋᖅᑕᐅᔪᒥᒃ ᐃᒪᐃᓕᐅᖅᑕᐅᓪᓗᑎᒃ: TALC = PBR/(1-LR). ᔭᒐᐃᔭᐅᔪᑦ ᐊᒥᓲᓂᖏᑦ ᓈᓴᖅᑕᐅᖃᑦᑕᖅᑐᑦ 
ᓄᓇᓕᖕᒥᐅᑕᓄᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᓕᐊᓂᒃ. 
2ᑰᑕᐃᓪᓗ/ᐊᖑᓇᓱᒃᑕᐅᔪᓐᓇᖅᑐᓪᓗ ᑎᑎᕋᖅᑕᐅᓯᒪᕗᑦ ᓄᓇᓕᒃᑎᒍᑦ ᖃᓂᓐᓂᖃᖅᑐᓂᒃ ᐊᑐᓂ ᐊᓪᓚᖑᐊᖅᑐᓄᑦ ᐊᐅᔭᒃᑯᑦ.  
3ᐃᓚᖏᑦ ᐊᓪᓚᖑᐊᖃᖅᑐᑦ ᐃᒪᐃᑦ ᐊᖑᓇᓱᒡᕕᐅᓲᖑᖕᒪᑕ ᓄᓇᓕᖕᓄᑦ ᐃᓗᐊᓂ ᓯᓚᑖᓃᒡᓗ ᓄᓇᕗᑦ, ᐊᕐᕋᒍᓕᒫᖅ 
ᐃᖏᕐᕋᕙᓪᓕᐊᓂᖏᓐᓄᑦ. ᐃᖏᕐᕋᕙᓪᓕᐊᓂᖏᑦ ᑎᑭᑉᐸᓪᓕᐊᔪᑦ ᐊᓪᓚᖑᐊᑦ ᐃᓛᖏᓐᓂ ᓄᓇᓕᖕᓂ ᐅᐱᖑᓂᕐᒦᓲᑦ ᐊᒻᒪᓗ 
ᐅᑭᐊᒃᓵᖑᓂᕐᒥ, ᓈᓴᖅᑕᐅᓯᒪᓪᓗᑎᒃ ᐊᒻᒪᓗ ᐊᒥᐊᒃᑯᔭᐅᓯᒪᑎᒋᓂᖏᑦ ᑕᒪᐃᓐᓄᑦ ᐊᖑᓇᓱᒃᑕᐅᓯᒪᔪᓄᑦ ᐃᓚᔭᐅᓯᒪᑦ ᐊᐅᔭᒃᑯᑦ 
ᐱᔭᐅᖃᑕᐅᓯᒪᔪᓄᑦ.  
42008-ᖑᑎᓪᓗᒍ, ᐱᑕᖃᒃᑲᓐᓂᓚᐅᖅᑐᖅ 622-ᓂᒃ ᐊᓪᓚᖑᐊᓂᒃ ᐱᑕᖅᑕᐅᔪᓂᒃ, ᐋᓐᓂᐊᖁᔭᐅᓇᑎᒃ ᑐᖁᕋᖅᑕᐅᔭᕆᐊᖃᓚᐅᖅᑐᑦ 
ᓯᑯᒥ ᐊᔪᓕᖅᓯᒪᓂᖏᓐᓄᑦ.  
5ᐅᐊᖕᓇᖅᐸᓯᐊᓂ ᕼᐊᑦᓴᓐ ᐱᑉ ᑕᓯᐅᔭᕐᔪᐊᖓᓃᑦᓲᑦ ᐊᓪᓚᖑᐊᑦ ᖃᐅᔨᓴᖅᑕᐅᓚᐅᖅᓯᒪᔪᑦ ᐋᒐᓯ 2011-ᖑᑎᓪᓗᒍ, ᐊᒻᒪᓗ 
ᓄᑖᐅᓂᖅᓴᐃᑦ ᕿᒥᕐᕈᐊᖅᑕᐅᓯᒪᓕᖅᑐᑦ ᐱᓕᕆᔨᐅᖃᑕᐅᔪᓂᑦ ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ, ᐆᒫᒧᐃᑦ ᐊᒥᓲᓂᖏᑦ 
ᐃᓚᖓᖅᑕᐅᓯᒪᓇᔭᖅᑐᑦ ᐊᖑᓇᓱᖕᓂᕐᒧᑦ, ᐊᒻᒪᓗ ᑲᑎᓪᓗᒋᑦ ᐱᔭᐅᖃᑦᑕᖁᔭᐅᔪᑦ ᓇᓗᓇᐃᖅᑕᐅᔪᒫᕐᓂᐊᖅᑐᑦ ᐅᐱᖔᒃᓴᒃᑯᑦ 
2012-ᒥ.  
 
 

ᑐᑭᓯᒋᐊᑦᑎᐊᒃᑲᓐᓂᕈᒪᔪᑦ 
 

ᐅᖃᕐᓂᐊᖅᐳᑦ ᐆᒧᖓ ᐸᑐᕆᓯ ᓴᐃᒪᓐ Patrice Simon 
ᐊᐅᓚᑦᑎᔨ, ᐊᕙᑎᓕᕆᓂᕐᒧᑦ ᐊᔾᔨᒌᖏᑦᑑᑎᓂᒡᓗ ᐆᒪᔪᓂᒃ ᖃᐅᔨᓴᕐᓂᕐᒧᑦ 

ᑲᓇᑕᒥᐅᑕᓂ ᐊᐅᓚᑦᑎᕕᐅᒃ 
ᐊᕕᒃᑐᖅᓯᒪᓂᖓ 

ᑐᑭᓕᐅᖅᑕᐅᓂᖏᑦ ᑲᓇᒥᑕᐅᑦ ᕿᓚᓗᒐᐃᑦ ᐊᓪᓚᖑᐊᑦ 
ᐊᖑᓇᓱᒃᑕᐅᕙᓐᓂᖏᑦ ᐊᒥᐊᒃᑯᖃᐃᓐᓇᕐᓗᑎᒃ ᐱᔾᔪᑎᖃᕐᓂᕐᒧᑦ

ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᔪᓐᓃᕐᓂᕋᖅᑕᐅᓯᒪᔪᓄᑦ ᐆᒪᔪᐃᑦ 
ᑲᓇᑕᒥ ᐅᓗᕆᐊᓇᖅᑐᒦᖏᓐᓂᖏᓐᓂᒃ ᖃᐅᔨᔭᐅᓂᖏᓐᓂ

